
IXEF AMAZWARU     LEZZAYER DDAW UDABU 

AUTMANI (ATURKI) 
 

                    1-Anekcum n Yiɛutmaniyen ɣer Lezzayer 

 

 
Tazwart 
Tessaweḍ tmurt n Spenyul ad d-tessufeɣ inselmen seg Landalus deg useggas 1492 st, terna 

teḍfer-iten-id armi d swahel n Tmazɣa. Tessaweḍ teṭṭef kra n temnaḍin seg-sent : Wehren, 

Tnes, Cercal, Bgayet d ennaba, s wakka ssutren Yizzayriyen tallelt sɣur atmaten Barbarus 

Xayr Ddin d arrug, i yellan ttɛawanen Inselmen i d-iregglen seg tmurt n Spenyul. Atmaten-a 

qeblen, ssukksen-d kra n temdinin seg yifassen n Yispenyuliyen s tallelt n t Lqadi. 

1.Anekcum n Lezzayer s ddaw leɛnaya n Yiɛutmaniyen 

Deg useggas 1511 ssawḍen Yispenyuliyen ad ṭṭfen yiwet n tigzirt tamectuḥt i d-yezgan sdat 

temdint n Lezzayer, qqlen d amihi ɣef temdint-a. Ispenyuliyen ur sqenɛen ara s temnaḍin i 

ṭṭfen i d-yettwabdern yakan (Bgayet d Wehren…) bɣan ad ṭṭfen akk tamurt. 

Deg useggas 1513 ɛerḍen watmaten Barbarus s tallelt n ḥmed ulqadi, ad d-slellin Bgayet seg 

unekcam Aspenyuli, maca war agemmuḍ.  

Deg useggas 1516 isawel, unebbaḍ n temdint n Lezzayer Salem Tumi, i watmaten Barbarus i 

wakken ad d-ruḥen ad ten-ɛiwnen mgal Spenyul. Qeblen Iɛutmaniyen-a dɣa ruḥen, mi wwḍen 

ɣer Lezzayer ɛerḍen ad ssuffɣen acengu Aspenyuli seg tegzirt n Penyun, maca war lfayda. 

s wakka xedmen Ispenyuliyen aṭas n tnemzagin ɣef swahel n Lezzayer, seg-sent tanemzagt i 

iga uspnyuli Hivo de Mounkadi deg useggas 1518, ɣef temdint n Lezzayer, maca tfuk s tirẓi-

nsen . 

Deg useggas 1518, truḥ yiwet n terbaɛt n Yimussnawen d lɛuqqal seg temdint n Lezzayer seg-

sen Agellid n Kuku amussnaw Abu Lɛebas ḥmed Ulqadi akked Xayr Ddin ɣer Istanbul i 

wakken ad ssutren tallelt sɣur agellid (lxalifa) aɛutmani Salim 1ru. 

Mi uwḍen, fkan-as tabrat, ideg d-mmeslayen ɣef tignatin i tettidir tmurt n Lezzayer d wayen i 

xedmen Yispenyuliyen deg-s. Akken daɣen i mmeslayen ɣef temlilt n watmaten Barbarus , 

syin ɣer-s ssutren deg ugellid Aɛutmani ad yeǧǧ Xayr Ddin d anebbaɛḍ ɣef Lezzayer. Yeqbel 

ugellid aɛutmani s tewtilt ad tuɣal Lezzayer s ddaw laɛnaya n Yiɛutmaniyen, ma d tarbaɛt-nni 

n lɛuqqal qeblen, s wakka teqqel Lezzayer ddaw udabu aɛutmani, yefka-yasen-d 200 

iserdasen akked lemdafaɛ, iɛeyyen Xayr Ddin d anebbaḍ amezwaru s yisem n Beylerbey 

amezwaru n Lezzayer. 

2.Talliyin n udabu aɛutmani di Lezzayer 

1.Tallit n Beylerbey 1518-1587 

-Tettwassen tallit-a,d s tnezmert, anda i tessawed Lezzayer ad terreẓ akk tinemzagin n tmura n 

Lurup ( Fransa d Spenyul…) ɣef swahel n Lezzayer seg-sent : tanemzagt n Hivo de Mounkadi 

1518 d tnemzagt n charlequin 1541. 

-Banen-t-d tilisa usammer d umalu n Lezzayer. 

-tessaweḍ Lezzayer ad tesɛu tanawt meqqren i iǧehden, tesseɣli-d rrehba deg yilel agrakal, 

tdemmer timura n Lurup ad xelsent tiwesyin (leɣramat) i  wakken ad ɛaddin iɣerruba-nsent di 

talwit. 

3.Tadbelt 

Di tallit n ḥasan Ben Xayr Ddin tebḍa Lezzayer  ɣef ukuẓ n waɣiren ( lwilayat). 

-Dar Ssultan, aɣsur-is d tamdint n Lezzayer. 

-Baylik usammer, aɣsur-is d Qsenṭina. 

-Baylik umalu, aɣsur-is d Mazuna, syin ɣer-is d Mɛasker syin akin d Wehren 

-Tuget n yinebbaḍen llan ǧehden, ssawḍen adabu-nsen ɣer Tunes d Trablus d nutni i 

yettɛayyinen inebbadḍen n tmura-ya. 

-Tuget n yinebbaḍen llan seg ssenf n Ruyyas (iselwayen) n yilel, yessebdad-iten ugellid 

aɛtmani, d aya i yeǧǧan assaɣen cudden mliḥ gar-asen. 

-Di taɣult n tesreḍṭ d yidles, sbedden timesgidiwin, gan isenfaren n lxir, ssawḍen aman i 

yimezdaɣ. Aṭas i bnan di temdint n Lezzayer ( lḥemmamat, tiɣermin iɣerbazen…) 

-Di taɣult n tdamsa, aṭas n tbuɣar n tfellaḥt d yiɣersiwen d yedrimen, ttawin-ten-id seg ujmaɛ 

n laɛcur, d wayen i d-ttawin seg yilel akked lǧizya i ttaken wid ur neṭṭafaren ara lislam. 

Deg temguri xeddmen lkettan, ibernyas, tiẓerbiyin d yiḥuyak. Deg uḥric n tnezzut , znuzun 

nnaɛma, taḍuṭ, aglim, cmaɛ d lkettan. 

-Tallit n Pacawat 1587-1659 

Ibeddel udabu s tmentelt n umgired i yeḍran seg tazwara gar Ruyyas n yilel d yancariya 

(iserdasen n lqaɛa). Rnu tugdi n umenkud Aɛutmani seg tdukkli n Tunes, Trablus d Lezzayer 

s ddaw yiwen udabu, ɣef waya tebḍa aɣiren-a, ɣef uqerruy n yal yiwen lpaca, ad yaḥkem  3 

iseggasen. Llan Iɛutmaniyen deg Istanbul ugaden ad tawi Lezzayer timmunent fell-asen. 

-Tasertit n Pacawat : 

Paca cceyyiɛen-t-id seg tiɣremt n Istanbul umi qqaren Top Kapi (tawwurt ɛlayen) i wakken ad 

yaḥkem 3 iseggasen, di tidet, d lbiɛ i d-ttaɣen imukan n udabu, ɣef waya, lhhun-d d ujmaɛ n 

yedrimen, tettun iswi-nsen iɣef d-ttwaceyɛen (lmur n uwanek d ugdud d uḥareb ɣef lislam…) 

d ancta i d-yeglan s cwalat d tnekriwin. 

-Tallit n Aɣawat 1659-1671 

Di tallit-a ur terkid ara tmurt ṭṭuqqtent txazabiyin d tmenɣiwin mgal inebbaḍen. Laɣa yettaṭṭaf 

adabu 2 waguren, tuget deg-sen neqqen-ten neɣ sṭixxiren-ten. Ula d nutni bɣan ad tawi 

Lezzayer timmunent. 

Deg lumur n berra ṭṭuqqtent zzeḍmat ɣef Lezzayer, seg-sent : ẓẓeḍma n Fransa  ɣef Lqala di 

tefsut 1663 akked tnemzagt n 1664 ɣef ǧiǧel di yulyu, maca war agemmuḍ. 

-Tallit n Dayat 1671-1830 

Tallit-a daɣen teččur d tinekriwin d txazabiyin, seg tnekriwin ad d-nebder tanekra n Ibn L-

Aḥrec 1804 di Qsenṭina s tmentelt n twesyin (leɣramat) i yesseɛyan agdud. Qqlen  lecyux n 

temɛemrin mgal Iɛutmanⵉyen, acku kkesen-asen isefkan d warazen i nnumen. 

Tinekriwin-a rrant tadamsa twexxer ɣer deffir, d aya i yeǧǧan ad d- iban laẓ , belɛen wulzuzen 

(leswaq), yella uɣurar, leɣla, aṭṭanen di taggara n tasut tis 18, zlazel seg-sen : zlezla i yeḍran 

di Cercal 1716, d win n Wehren 1790. Deg 1770 tella-d tnemzagt n Spenyul ɣef Lḥerrac maca 

tfuk s tirẓi n Spenyul. 

Seg wayen i iɛeddan nezmer ad d-nini, di taggara n tasut tis 18 d tazwara n tasut tis 19 tella 

Lezzayer txelxel di yal taɣult. Deg yidles, xas llan waṭas n yiɣerbazen deg waṭas n temdinin 

am Lezzayer, Qsenṭina d Tlemsan. Rnu ɣer waya aselmed di temɛemrin d tmesgidiwin, maca 

ulac amaynut d ubeddel d usnulfu, am wayen yeḍran di Lurup di tasut tis 18, tagi d tasut n 

teftilin, ma d tasut tid 19 d tallit n tussniwin ɣur-sen.  

4.Tasertit n Yiɛutmaniyen di Tmurt n Leqbayel 

Fkan Iɛutmaniye azal meqqren i Tmurt n Leqbayel, ayagi yesɛa timental seg-sent : 

-Adeg asudes i tesɛa Tmurt n Leqbayel, tesga-d gar Dar Sultan akked Beylik usammer. 

 -Talalit n tgelda n Kuku deg Tmurt n Leqbayel umalu d Lqelɛa n At ebbas, s wakka ḍefren 

Yiɛutmaniyen akk allalen i wakken ad rren Tamurt n Leqbayel s ddaw ifassen-nsen. 

1.Asebded n Yigadiren (lebruǧ) 

SbedenYiɛutmaniyen igadiren deg imeḍqan i iwulmen, seg-sen Burǧ Sibaw 1720, yebɛed s 3 

ikilumitren ɣef tedmayt. Yebna-t li Xuga, yeqqel d aɣsur n udabu di Tmurt n Leqbayel. 

Yella daɣen Lberǧ n Buɣni i yettwabnan deg 1724, sderment yimezdaɣ n Buɣni aṭas n tikkal. 

Yella daɣen Burǧ Mnayel, isem-is n tidett, Burǧ n yimnayen, iswi n usebded-is d aseḥbiber 

ɣef yizuɣar n Yisser, si tnemzagin i xeddmen  leɛrac. Yella daɣen Burǧ Tizi Wezzu. 

Iswan n yigadiren-a, d aselḥu n leswaq d useddu akken i bɣan Tamurt n Leqbayel. 

2.Aslali n Leɛrac n Lmexzen 

Leɛrac n Lmexzen d leɛrac i yellan di temnaḍin i ṭtfen Iɛutmaniyen, qqlen ttemɛawanen yid-

sen, ma d leɛrac-a si tama-nniḍen ur ttxellisen ara tiwesyin, ttakken-asen Iɛutmaniyen 

timkeḥlin, d nutni i d-ijemɛen tiwesyin si temnaḍin-nniḍen, teddun d Yiɛutmaniyen i wakken 

ad d-sersen, talwit seg-sen : emrawa d Nezliwa lɛerc-a aneggaru ur yeqqim ara dima ɣer 

tama n Yiɛutmaniyen, tikwal ttnekkaren-d mgal ineggura-ya. 

3.Tinemzagin tiserdasin 

Yella wanda i ssemrasen Iɛutmaniyen iɣil d lǧehd i wakken ad awḍen ɣer yiswan-nsen, 

amedya : ṭṭrad i yeḍran gar Xayr Ddin d ḥmed Ulqadi deg yiseggasen 1520 d 1525. 

Tella daɣen tnemzagt n Bey n Tiṭṭri Muḥamed Ben li 1754, tegla-d s  tmenɣiwt n waṭas n 

leqbayel, yerbeḥ sdat n Draɛ Lmizan, At Dwala, At Wasif, Wagnun, maca asmi i  yexdem 

ṭṭrad mgal At Yiraten, yeḍra yiwen imenɣi qessiḥen s ddaw udrar n At Yiraten, ifuk s 

tmenɣiwt n Bey d kra n yiserdasen-is. 

Tamawt : 

 Ilaq ad d-nini, belli leɛrac Nat Yiraten d temnaḍṭ ɛlayen n ǧerǧer werǧin wwiḍen ɣur-s 

Iɛutmaniyen, ṭṭfen di timmunent-nsen, llan ur ttxellisen ara tiwesyin anagar ma ffɣen-d si 

temnaḍṭ-nsen ɣer Lezzayer neɣ ɣer temnaḍin-nniḍen. 

4.Leswaq 

Leswaq d imukan n tnezzut d yinejmuɛn n ddurt, ttembaddalen deg-sen leɛrac d tuddar 

isallen, ferrun daɣen timsal, yella wanda i d-sawalen deg-sen ɣer tnekriwin. 

S wakka xedmen Iɛutmaniyen akk ayen umi zemren, i wakken ad ṭṭfen leswaq-a, ad ten-

sselḥun i wakken ad ẓeyren leɛrac ur nettxellis ara tiwesyin. 

5.Nnesba 

 Smersen Iɛutmaniyen ula d nnesba i wakken ad awḍen ɣer yiswan-nsen isertiyen, amedya ɣef 

waya, deg useggas 1561 ḥasan Ben Xayr Ddin yessuter afus n yelli-s ugellid n Kuku, 

aneggaru-ya yeqbel, s wakka yuɣ-itt. Bɣan ad ḍemnen talwit di Tmurt n Leqbayel, rnu ɣer 

waya, i wakken ad ttɛeddin ɣer Beylik Usammer war uguren seg leɛrac n tmurt-a. 

5. Addud n leqbayel 

-Deg useggas 1520, seg mi yerbeḥ ḥmed Ulqaḍi mgal Xayr Ddin, aneggaru-ya yerwel ɣer 

ǧiǧel, ma d ḥmed yekcem ɣer temdint n Lezzayer, yeṭtef-itt azal n 5 iseggasen. 

- Deg useggas 1541 yemsefham ugellid n Kuku akked charlequin ( charles wis semmus) 

(Charlequin) i wakken ad ṭṭfen tamdint n Lezzayer, maca ur ssawden ara. 

-Tanekra n lɛerc n Flisa : 

Asmi yebɣa Muḥamed Ben li ad yeṭtef timnaḍin n ǧerǧer, msefhamen leɛrac n swahel gar-

asen, ǧǧan tuḥsifin i yellan gar-asen, xedmen tagrawla deg useggas 1752, ttekkin AT Jennad 

akked Flisa Umlil s lmendad n Lḥag Zaɛmum, i wakken ad sḥebsen Lbey. Ur bɣin ara tasertit-

is taserdasit i  ibedden ɣef leḥqer, ladɣa ma neẓra belli Leqbayel ttwassnen s tlelli d tugdudt ur 

qeblen ara lǧur. S wakka kkren kra n yimenɣiyen, rran Lbey ɣer deffir, ɣer tama n Tmizar, 

ssin ɣer-s zzin-as-d, di taggara srewlent. 

-Tanekra n Flisa tis snat 1767 : 

Tettef akk Tamurt n Leqbayel, anda i nɣan azal n 300 n Yiɛutmaniyen, wigi uɣalen zeḍmen 

seg umalu, rnan tanemzagt-nniḍen seg unẓul, tayeḍ seg Qsenṭina. 

Yeḍra yiwen imenɣi meqqren, i d-yeglan s tmenɣiwt n 1200, yessegra-d asnerni n tlisa n 

leɛrac ɣef Mtidja, ssawḍen leɛrac-a armi ɛewlen ad qeṭṭin deg Dey Muḥamed. Iɛutmaniyen ur 

ssawḍen ara ad sḥebsen tanekra-ya almi tt-ccrun merriɣet s lǧehd meqqren. 

                               2. Tagelda n Kuku 1511-1776 

 
Tazwart 
Di tazwara n tasut tis 16, llant tgeldiwin n Tferka Ugafa ( tagelda Taḥefsit d tgelda Taziyanit 

d tgelda Tamarinit, ttidirent ussan-nsen ineggura, tamurt n Spenyul tettef atas n temdinin seg-

sent : ennaba, Tnes, Bgayet atg, deg tallit-a i d-tlul Tgelda n Kuku. 

1.Imaɣlayen (tignatin) ideg d-tlul 

Ssawḍen Ispenyuliyen ad d-ssuffɣen inselmen si Landalus deg useggas 1492, ssin akin 

defren-ten-id gher Tferka Ugafa, rnu ṭṭfen kra n temnaḍin seg-sent : Lmersa Lkbir di Wehren, 

Cercal d Bgayet, taneggarut-a, deg useggas 1510. Aṭas n twaculin d yimussnawen i yeǧǧan 

Bgayet ruḥen ɣer temnaḍin n daxel seg-sen : ḥmed Ulqaḍi i yellan d anebbaḍ ɣef ennaba, 

yerran ɣer lɛerc n ljdud-is At ubri, taddart Awrir, yesbedd yiwet n tgelda umi semman 

umɛad Tagelda n Kuku deg useggas 1511, i wakken ad iqabel acengu aspenyuli. 

 

2.Amhaz n wassaɣen gar tagelda n Kuku d Yiɛutmaniyen 

Llan wassaɣen gerzen di tazwara gar ḥmed Ulqaḍi d watmaten Barbarus. deg yiseggasen 

1512, 1513 d 1514 yemɛawan ḥmed Ulqaḍi d watmaten Barbarus, i yellan di tigzirt n ǧirba, 

ttnaɣen mgal Spenyul, i d-yeṭṭafaren Inselmen i d-ireglen si Landalus, yemɛawan i wakken ad 

ssuffɣen Spenyul si temdint n Bgayet, maca ur ssawḍen ara, dɣa deg yiwen imenɣi 

yettwagzem ufus n arruǧ. 

Deg useggas 1514 mɛawanen daɣen i wakken ad ssuffɣen ijinwiyen seg ǧiǧel, anda i ssawḍen 

ɣer lebɣi-nsen. Deg useggas 1516 , mi i d-isawel unebbaḍ n temdint n Lezzayer Salem TUMI, 

watmaten Barbarus i wakken ad t-ɛiwnen mgal Spenyul, i yeṭṭfen yiwet n tigzirt tameẓyant 

umi qqaren penyun seg useggas 1511, s wakka wigi qeblen ɛaddan seg yilel, ma d ḥmed 

Ulqaḍi iɛadda d ubrid n lqɛa, syin ɣer-s mlalen di temdint n Lezzayer. arḍen ad ssuffɣen 

icenga Ispenyuliyen, maca war agemmuḍ, syin akin atmaten Barbarus ṭṭfen tamdint-a akked 

umalu, ma d asammer ffkan-t i ḥmed. 

Seg mi rekden watmaten Barbarus di Lezzayer, yella-d umgired gar arrug d Salem Tumi, ɣef 

tmentelt belli aneggaru-ya yesteg netta d Spenyul s tuffra, yenɣa-t arrug di lḥemmam. Ayagi 

yessefqa ḥmed Ulqaḍi, si tedyant-a yebda ubeddel deg wassaɣen yellan gar sin yidisan. 

Deg useggas 1518, yerra-d arrug i tiɣri n yimezdaɣ n Tlemsan, i wakken as nefken tallelt 

mgal agellid aneggaru n Yiziyyaniyen Abu ḥamu, i yeddan d Spenyul. S wakka iruḥ ɣer 

Tlemsan akked ḥmed Ulqadi, anda i yettwanɣa arrug di Wad Lmaleḥ. Tadyant-a texdem 

ccek i Xayr Ddin, Belli ḥmed yuker taqejjirt ɣef gma-s, yeǧǧa-t  weḥd-s armi yetwanɣa, s 

wakka xerben wassaɣen gar-asen. 

-Yebgha Xayr Ddin ad yeffeɣ si Lezzayer, seg wakken qqwan imhiten, n daxel d wid n berra, 

maca imeqqranen n Lezzayer ssutren deg-s ad yeqqim. Yuɣal yeqqbel s tewtilt, ad ceyɛen 

yiwet n terbaɛt ɣer Istanbul ad ssutren tallelt s ɣur agellid aɛutmani, imeqqranen-a n Lezzayer 

qeblen, ceyɛen yiwen ugraw, deg useggas 1519, seg wid yellan deg-s Abu Lɛabbas ḥmed Ben 

Lqaḍi, i yellan d amussnaw n tesreḍṭ d agellid n Kuku. 

-Amussnaw-a, yella yaɛdel lwaḥid Xayr Ddin, maca mi yemmut, yuɣal-d deg wadeg-is, mmi-

si i yesɛan isem am baba-s, ḥmed Ulqaḍi. 

Agellid-a, i d-yuɣalen deg umḍiq n baba-s, ɣef wakken i d-yenna Xayr Ddin deg udlis-

is « Mudakkirat Xayr Ddin Barbarus », ur yeḥmil ara Iɛutmaniyen, yebɣa ad ten-yessufeɣ si 

Lezzayer, yemaawan akked yihefsiyen mgal-is,  s wakka luɣen gar sin yidisan. 

Mi xerben wassaɣen, ḥmed Ulqaḍi yeṭaxxer seg Uwrir, iruḥ ɣer yiwet n temnaḍṭ layen n 

ǧerǧer di il Lhemmam, i d-yesgan di lɛerc Nat Yaḥya, umi qqaren Kuku, yerra-tt d 

tamanaɣt, yefren adeg-a acku tesga-d deg umḍiq ɛlayen, yewɛer i ucengu ad d-yaweḍ ɣur-s. 

Deg useggas 1520, yedra-d ṭṭrad gar ḥmed Ulqaḍi d Xayr Ddin deg uzaɣar n Isser, i d-yesgan 

deg temnaḍṭ umi qqaren tura Bumerdas. 

Deg ṭṭrad-a, Iḥefsiyen awnen At Lqaḍi, ifuk s tirẓi n Yiɛutmaniyen d trewla n Xayr Ddin ɣer 

ǧiǧel, ma d ḥmed Ulqaḍi ikemmel abrid-is ɣer temdint n Lezzayer, yerra-tt d ayla n tgelda-s. 

Yeḥkem ḥmed Ulqaḍi tamddint n Lezzayer 5 iseggasen,ɣef wakken i d-yenna Xayr Ddin deg 

udlis-is, llan wid i d-yennan 7, seg-sen Said Bulifa. 

Deg useggas 1525, yuɣal-d Xayr Ddin, seg ǧiǧel i wakken ad d-yerr Lezzayer, yaxdem 

imennuɣen send ad yaweḍ ɣer Isser, send ad yeḍru imenɣi n Isser, yettwanɣa ḥmed deg 

uqiḍun-is, ma d Xayr Ddin yenna-d belli yettwanɣa deg yimenɣi s uxtuc i d-iwet yiwen seg 

wid yeddan yid-s. s wakka mi ikemmel imenɣi war aɣella, yekfa s tirẓi n ḥmed d wid yeddan 

yid-s, tuɣalin-nsen ɣer tgelda-nsen, ma d Xayr Ddin ikemmel ɣer Lezzayer teqqel s ddaw  

udabu-s. 

2.Talliyin iɣef tɛedda 

-Tallit n ugellid Sidi Lḥusin    

Mi yettwanɣa ḥmed, yuɣal-d deg umḍiq-is, gma-s Sidi Lḥusin. XayrDdin yebɣa ad d-yerr-

ttar, yexdem tanemzagt ɣef tgelda n Kuku, almi yessaweḍ Sidi Lḥusin, ad yessuter leɛnaya, d 

lexlas n twesyin ( leɣrama), maca di taggara ur ixelles ara. 

Deg useggas 1541, yemsefham ugellid n Kuku, akked umenkud aspenyuli Charlequin, i 

wakken ad zeḍmen ɣef temdint n Lezzayer, maca mi yesla ugellid n Kuku s tirẓi n tnemzagt 

taspenyulit, ibeddel rray yuɣal ansi i d-yekka.. 

Deg useggas 1542, bghan iɛutmaniyen ad d-rren ttar, ceyɛen ḥasan Aɣa s 6000 n yiserdasen, 

zeḍmen ɣef tgelda n Kuku. Mi walan At Lqaḍi amdan meqqren n Yiɛutmaniyen, ssutren 

asaruf (smaḥ), ad xelsen tiwesyin, ad yerhen ugellid mmi-s. Seg wassen-nni, adabu aɛutmani 

icud tamnaḍṭ n Leqbayel Umalu ɣer Dar Ssulṭan, syin ɣer-s tqqel teṭṭafar Beylik Tiṭṭri. 

 -Talli n talwit 1548-1598 

Seg wasmi i zeḍmen Iɛutmaniyen ɣef Kuku, ters-d talwit gar sin yidisan, ayagi yettbin-d deg 

yimedyaten-a d tedyanin-a : 

-Deg useggas 1555, temɛawan tgalda n Kuku akked Salaḥ Rayes, mi ruḥen ad d-slellin 

Bgayet.  

Qqlen wassaghen gerzen asmi yeqbel ugellid n Kuku ad yeffk yelli-s i ḥasan Ben Xayr Ddin, 

deg useggas 1561. Teqqel temdint n Lezzayer tettfeggiḍ si Leqbayel. 

-Deg useggas 1592, ttekkin Leqbayel deg uḥuddu mgal Lmeɣreb Imixfiw i d-izeḍmen ɣef 

Tlemsan. 

 

-Tallit n yir assaɣen 1598-1618 

Deg tallit udabu n mer Ulqaḍi, luɣen wassaɣen gar sin yidisan, agellid-a yenbeḍ (yeḥkem) s 

leḥqer, lǧur d lbaṭel, iɣdel-d rrehba drg yimezdaɣ ( taqsit n lfil). Ma icuk deg yiwen yeɣleḍ, 

neɣ yessexser, ad t-cudden ɣer wuzlan neɣ tigusa, ad t-ǧǧen i yitiǧ ass s lekmal-is. Rnu ɣer wa 

ma ad iruḥ ɣer Wat Jennad, ilaq as-d-awin ayen ara yečč netta d wid iteddun yid-s, akked lfil-

is, iyellan yettfeggil tibḥirin n yimezdaɣ deg At Yaḥya. 

Yella yecceyyiɛ tibratin i Spenyul gar 1603 d 1610, i wakken ad yemɛawan yid-sen ad ṭṭfen 

Tamdint n Lezzayer, llan ččeyyiɛen-as-d kra n yemrigen d yisefken (lkettan…) i yelli-s. 

Deg useggas 1618, yettwanɣa mer Ulqaḍi, dɣa tamettut-is terwel ɣer Tunes, tella s tadist, mi 

tewweḍ yer dinna tesɛa-d aqccic, tsemma-yas ḥend Ulqaḍi, qqaren-as daɣen Atunsi. 

 

-Tallit n Yibuxtucen 1633-1768 

Deg useggas 1633, mi yeqqel ḥend Ulqaḍi d ilemẓi, yesla s twaɣit is-yeḍran i baba-s, yebɣa 

ad d-yerr ttar, iruḥ-d s tallelt n yiserdasen Itunsiyen, ɣer At Yaḥya, send ad awḍen ɣer tmurt-

is, ṭṭfen amḍiq n Bubhir.  

Iceyyeɛ i yimezdaɣ n At Yaḥya ad d-asen, fkan-as-d igellilen, iqam yis-sen akken i ilaq, 

yescečč-iten yesselsasen iselsa yelhan, syin ɣer-s qqlen. Tikkelt-nniḍen, iceyyeɛ i yimezdaɣ 

ad d-ruḥen, usan-d imeqqranen n lɛec-a, dɣa yenɣa-ten akk, s wakka i d –yerra ttar. Yuɣal 

iruḥ ɣer At ɣubri ( Awrir). Di tallit-a ters-d talwit gar-asen d Yiɛutmaniyn, maca si tama-

nniḍen, tesruḥ lhiba-s sdat imezdaɣ, tneqqes cwit cwit armi i d-yeggra kan yisem-is. 

 

3.Tadamsa 

Tella tdamsa n Kuku tǧuǧǧeg, deg tallit n mer Ulqaḍi terked tmurt, ayagi yegla-d s wayen 

yelhan i tdamsa.Deg tfellaḥt tagelda tesɛa yal d ssenf n lxeḍra d ugummu, azemmur, irden, 

timẓin, tiẓurin, tibexsisin d tamment, sɛan lmal, iɛawdiwen d ileɣman. 

Deg temguri, tagelda tesɛa lminat n wuzzal, tesɛa aẓref deg At Yanni, afexxar, aglim, cmaɛ d 

yedrimen. Ma di tanezzut sɛan asagen n Uzeffun, znuzun seg-s ɣer Spenyul. 

4.Igen 

Tagelda-ya tella tesɛa igen, yennerna umḍan n yiserdasen-is si tallit ɣer tayeḍ. Yemmeslay-d 

Marmol Carvajal di tasut tis 16, belli teɛa 5000 n yiserdsen d 1500 n yimnayen, war ma nettu 

wid yettlusun am yimezdaɣ, maca sɛan tabɣest d  yemrigen. 

Di tallit n mer Ulqaḍi yennerna umḍan n yigen ugar, ayagi yettbin-d asmi yessuter i ugellid 

n Spenyul as- d-yesswǧed 100.000n yiserdasen, i wakken ad nnaɣen mgal Iɛutmaniyen. 

5.Timental uɣelluy n tgelda 

-ṭṭradat i texdem tgelda-ya mgal Iɛutmaniyen, Spenyul d Wat ebbas. 

-Cwalat i yellan gar-asen ɣef udabu 1618. 

-Beṭṭu i yeḍran di twacult Nat Lqaḍi,gar warraw n ḥend Lqadi, li akked gma-s Urxu, 

amezwaru yeqqim ɣer baba-s, yexdem ssef n wadda, di gemɛa Saridj ma d wis sin yeffeɣ ɣer 

Ifnayen yexdem ssef ufella. 

- Tamlilt n yemrabḍen, yssawed Sidi Mensur ad yeslelli lɣaci seg tugdi d lǧur n yigelliden n 

Kuku 

-Tanezmert i yesɛa udabu aɛutmani, d tsertit-is i iga i wakken ad yebḍu gar At Lqaḍi d Wat 

ebbas.   

IXEF WIS KRAD     AMUSSU AELNAW D UMUSSU AMAZI 

1.Amussu amaziɣ d umussu aɣelnaw gar 1919 d 1939                      

 

 
Tazwart  
Di tasut tis 19, yexdem ugdud azayri azbu s yemrigen, amedya : tanekra n Lamir abdlqader, 

ḥmed Bey, Bubeɣla d Faḍma n Summer d tnekra n 1871…maca ur yessaweḍ ara ad yessufeɣ 

tamhersa. 

Asmi tekcem tasut tis 20, ibeddel umennuɣ, yeqqel s talwit d tsertit ( tidukliwin, ikabaren d 

yiɣmisen…) 

 

1.Seg yilmeẓyen Izzayriyen d Yitri n Tferka Ugafa ɣer Ukabar n Uɣref 

Azzayri 

1.1.Tidukla n Lezzayer tilemẓit  

Di ṭṭrad agreɣlan 1u, aṭas n Yizzayriyen i tewwi Fransa ɣer tmurt-is, i wakken ad nnaɣen mgal 

icenga-s yecban Lalman, ma d wiyaḍ tewwi-ten ad xedmen di luzinat. Asmi ifuk ṭṭrad-a, 

sfaydin-d aṭas n tɣawsin, mxalaḍen d leǧnas-nniḍen, wwin-d tirmi, deg unnar aserdasi, 

yekkes-asen lxuf, ukin-d deg unnar asertan, imi ẓerren leqdic asertan i yellan di Fransa, anct-a 

akk yessaweḍ, Izzayriyen ad ddsen ad seggmen iman-nsen. 

Deg useggas 1919, iceyyeɛ Lamir Xaled tabrat i uselway n Marikan Wilson, anda i d-yessegzi 

yir addad ideg yettidir ugdud azaayri di yal taɣult, d leḥqer i d-yellan fell-as, di taggara 

yessuter deg-s ad yesnes amenzay-is, i d-yeqqaren belli yal agdud yesɛa azref ad yesseddu 

lumur-is s yiman-is. Maca ulac tiririt, acku azref-nni yerza kan igduden  n Lurup. 

S wakka i yexdem Lamir Xaled tadukli n Lezzayer tilemẓit di 23/01/1922, netta d kra n 

yimeɣriyen seg-sen Zahir Ben Smaya d Yusfi ḥmida. Tidukla-ya tella leqdic d lexdma 

meqqren i gan Izzayriyen ɣer tama n Fransa di ṭṭrad agraɣlan 1ru, tella tessutur daɣen tukksa n 

yisuḍaf imesbaṭliyen,tebɣa ad d-beggen tessutur asemsawi d leɛdel gar Izzayriyen d 

Yirumyen, yella yessutur tilelli n yinejmuɛen, d tɣamsa, d walluy deg yimukan-nsen n 

lexdma, attekki-nsen deg useqqamu aɣelnaw afransis, tilelli tiɣurimin. 

Seg wakken aṭas n leqdic i yexdem Lamir, tenfa-t Fransa, deg useggas 1923 ɣer Suriya, s 

tmentelt belli ixeddem leqdic mgal Fransa. 

Deg useggas 1924, mi yeṭṭef Herio amkan aqerru n yineɣlafen, i yellan seg uzelmaḍ 

inemlayen, yesfallet i wayen yelhan, d ubeddel n waddad n ccedda ideg ttidiren Yizzayriyen, 

iceyyeɛ-as tabrat ideg ad naf tineqqiḍin-a : 

-Leɛdel deg yigensasen n umni afransis gar Yizzayriyen d Yirupiyen i izedɣen di Lezzayer 

Tukksa n yisuḍaf usligen. 

Asemsawi deg yizerfan d wayen i d-yewwi fell-asen ad txedmen, deg lxedma taserdasit 

-Alluy n Yizzayriyen deg yimuhal iɣurimen d yiserdasiyen 

-Aḥettem n uselmed ɣef Yizzayriyen d tlelli n ufran n  ssenf n uselmed . 

Tilelli n tɣamsa d unejmuɛ 

-Asnas n beṭṭu gar tasreḍt d uwanek afransis. 

Tukksa n lqid ǝyef yimeḥbas, d usaruf ɣef wid yettwanfan 

-Asnas n yisudaf imettiyen d wid yerzan ixeddamen ɣef Yizzayriyen 

-Tilelli i Yizzayriyen ɣef rwah-nsen ɣer Fransa. 

S wakka yerẓa Lamir asalu,  imi ilul-d n Yitri n Tferka Ugafa 1926, rran-t d aselway n yiseɣ 

fell-as. 

2.Itri n Tferka Ugafa 

Deg useggas 1926, sbedden kra n yiminigen di Fransa yiwet n tidukla, semman-as, Itri n 

Tferka Ugafa, i wakken ad nadḥen ɣef yizerfan n yixeddamen n Tferka Ugafa 

(Lezzayer,Tunes d Marrok). 

Seg wid yellan deffir usebded n tidukkla-ya ad d-nebder Raǧef Belqasem, Burnin, Ifur mer, 

Imac mer rran ɣef uqerruy-is Messali Lḥaǧ i wakken ad sefken udem aɣelnaw, akked Lamir 

Xaled d aselway n yiseɣ ɣef wayen akk i yexdem. 

Gar 10 d 15 furar 1927, yeḥder Messali Lhaǧ deg ugraw agraɣlan mgal tamhersa i d-yellan di 

Bruksel, anda i d-yexdem inaw i yeqqlen umɛed d ahil n tidukkla-ya, dɣa seg wassenni yuɣal 

d akbar yesɛa isuturen n lɛajlan d wid ara yṭewlen. 

 -Isuturen n lɛajlan : 

-Tukksa n usaḍuf n yinasliyen akked yisuḍaf usligen 

-Asaruf ɣef yimeḥbas d yimenfiyen 

-Tilelli n ucali ɣer Fransa. 

-Tilelli n tɣamsa, leqdic n tdukliwin, inejmuɛen d yizerfan isertanen d tdukliwin n 

yixeddamen. 

-Afran n umni aɣelnaw azzayri. 

-Tukksa n tɣiwanin ixelḍen s tiyaḍ ara d-yilin s tefranin 

-Azref i yal azzayri di twuriwin n lɛamma war amgired 

-Aselmed  s taɛrabt, d waggad d deg uselmed ɣer akk iswiren. 

-Asnas n yisuḍaf imettiyen n yixeddamen. 

Isuturen isertanen : 



14 
 

-Timmunent n Lezzayer 

-Tuffɣa n yiserdasen ifransisen seg Lezzayer. 

-Asileɣ n yigen aɣelnaw, anabaḍ aɣelnaw, amni s tefranin, tifranin di akk iseqquma, taɛrabt d 

tutlayt tunsibt. 

-Ad d-tefk Fransa akk lbankat, lminat, timacinin dwayen akk i tewwi. 

-Tukksa n tferkiwin i wwin imhersen,s ddraɛ d yiɣil, d uqader n tferkiwin timeẓyanin d 

tlemmasin. 

-Aselmed baṭel di akk iswiren n uselmed. 

-Astaɛref n uwanek azzayri s uzref n tdukliwin n yixeddamen, inejmuɛen, isunduden 

-Tallelt i yifellaḥen, d umuddu n yedrimen war lfayda i lbiɛ n tmacicin. 

     Asmi yeqqel Yitri d akabar, Itunsiyen d Yimerrukiyen jebden iman-nsen, acku nutni sɛan 

ayagi di tmura-nsen, mačči am Lezzayer ur nesɛi ara azref ad sbeden ikabaren. Swakka yeqqel 

d akabar azzayri. 

Gan aɣmis semman-as « L-iqdam » yessefham, yezzuzur tiktiwin n ukabar. 

Deg useggas 1929, mi twala Fransa leqdic meqqren n akabar-a, thebs-it. Yuɣal iqeddec s tufra 

s yisem, n Yitri amanag, ssufuɣen-d yiwen uɣmis « aɣlan », yessufuɣ-it-id Imac mer. 

   Iban-d umgired gar Messali d Imac ɣef tumast ara teḍfer tmurt, Imac yessuter ad fken adeg i 

tumast n tmaziɣt i wakken ad tesɛu azal-is am nettat am taɛrabt, maca Messali ur yeqbil ara. 

Tenfa Fransa Messali ɣer Genève deg useggas 1936, anda i yemlal Cakip Arslan, yewwi-d 

ɣur-s ugar n tiktiwin n tiɛurrebt ; asmi d-yuɣal yemgarad ugar akked Imac. 

Deg wass 02 uct 1936, yusa-d messali lhadj ɣer temdint n lezzayer, anda i d-yexdem yiwen 

n yinaw (discours), yessigzi-d deg-s ahil n ukabar-is, yeffeɣ-d mgal asenfar (projet) blume-

violette n useggas 1935 ( taɣelnawt (nationalité) tfransist i 21 agim (alef) n yizzayriyen, 

aseggem n tfellaḥt…), acku asenfar-a n temharsa isawal ɣer temsertit (assimilation) gar 

yizzayriyen d yirumyen. 

Deg wassn 26/01/ 1937, tekkes Fransa akabar-a n Yitri Amanag,  s tmentelt (ssebba) belli 

yeffka afus n tallelt i yinaẓiyen. maca iɛeggalen-is ur brin ara i ṭṭbel deg waman, imi sbedden 

akabar-nniḍen, umi semman « Akabar n Uɣref Azzayri ». 

1.3. talalit n Ukabar n Uɣref Azzayri   

Yettwasbedd ukabar n uɣref Azzayri ass n 11/03/1937, ibeddel kan yisem n ukabar n Yitri, 

maca ahil-nsen d yiwen, ikemmel asuter n timmunent n Lezzayer, d tririt n tferkiwin n lḥubus. 

Deg ukabar-a, ur yettekki ara Imac amar, i yellan di Fransa, rnu leqdic ukabar-a yella di 

Lezzayer, am netta am ukabar n Yitri i d-yeskecmen leqdic-is ɣer Lezzayer 1934. Deg 

ukabar-a, iyellan d akemmel i ukabar i iɛeddan, ad naf ahil ideg llan isuturen n lɛejlan d 

yisuturen n yimal (avenir). 

Isuturen iɛejlen : 

-Asnas (application) n yisuḍaf inmettiyen ( tilelli n tɣamsa, lxedma d yizefan n yuxeddamen 

izzayriyen…) 

-Beṭṭu gar tsertit d tesreḍt. 

-Tiririt n wayla n lḥubus. 

Isuturen n yimal : 

-Timmunent n Lezzayer 

Deg useggas unbir 1938, ikecme-d ukabar-a ɣer Lezzayer, yesseday-i t ccix Lɛamudi, i yuran 

ass n 17 yunyu 1939 yiwen umagrad (article), yessegza-d deg-s ahil n ukabar di kraḍ n 

tneqqiḍin : 

-Tifranin timatutin ara yeffken i ugdud azzayri ineslem tagnit ad yessenfali (exprimé) ayen 

yebɣa. 

-Aɛeyyen n umni (parlement) azzayri s tefranin. 

-Amenzay (principe) n uslelli (libération). 

   Ssuffɣen-d yiwen uɣmis s uzwel « ccaɛb » (agdud), yesselḥaw-it mufdi zakaria.Deg useggas 

1939 asmi yekker ṭṭrad agraɣlan wis 2 tekkes Fransa akabar-a, s tmentelt n tugdi anda i d-

derru tegrawla sɣur akabar-a 

           2.Amussu amaziɣ  d umussu aɣelnaw gar 1945 d1954 

Tazwart 

Ma yella deg yiseseggasen 30 asmi d-ilul ukabar n Yitri n Tferka Ugafa, yella-d leqdic asertan 

ama di Fransa neɣ di Lezzayer, maca yella-d umgired gar Messali d yimeɣnasen n tumast 

tamaziɣt seg-sen imache amar, tella-d daɣen tukksa n ukabar n Yitri n Tferka Ugafa, syin ɣer-

s Akabar n Uɣref Azzayri. Asmi ifuk ṭṭraḍ agarɣlan wis 2,  yuɣal-d leqdic n umussu aɣelnaw 

akked umussu amaziɣ sdaxel-is s lǧehd. 

1.Imaziɣen-Iɣelnaẓriyen gar 1945 d 1954 

Gar iseggasen 1945 d 1962, flalin-d kra n yilmeẓyen imeɣnasen, yekkaten ɣef tmaziɣt, llan 

ttekkin yakan deg umussu aɣelnaw  d iɛeggalen n Ukabar n Ugdud Azzayri ppa, xedmen 

imseɣret (hymne) s teqbaylit. Deg 23 yennayer 1945, mohand ou Yidir Ait Amran, i yellan d 

anelmad di tesnawit n Ben eknun, yexdem yiwen n yimseɣret s teqbaylit ɣef tmurt, s uzwel 

« kker a mmi-s umaziɣ », ibder-d deg-s Masinisa, Yugurten, Kahina d Messali, yessgra-t-i d s 

tiɣri ɣer umennuɣ i uslelli n Lezzayer. asmi d-tban tezɣent n tmaziɣt 1949, ait amran yekkes 

isem n Messali seg yimseɣret-a. 

Imseɣret-a yuɣ akk timnaḍin n Lezzayer ladɣa Tamurt n Leqbayel, lemden-t yiskutiyen, 

izzayriyen ufan deg-s tumast-nsen i yeqqlen di ṭṭerf aṭas n leqrun. 

  Aṭas n yiḍrisen i yettwaru sɣur kra n yimeskaren : 

-Laimeche Ali, Ait Amran, Hocine Ait Ahmed, Mohand Said Siche d Tahar Ouseddik. 

Tasleḍt-nsen llan deg-s sin n yisental : 

1.Taɣelnaẓrit d timmunent, llan ttuɣalen ɣer wansay n uzbu (résistance) mgal aberrani, 

ssawalen ɣer yimenɣi s yiɣil, seg yiḍrisen-a ad d-nebder : 

‘’Tura qrib ad nennaɣ (Hocine Ait Ahmed). 

‘’A yilmeẓyen begset (Said Aaiche) 

‘’ a yilmeẓyen kkert fell-awen (Laimeche Ali). 

2. Asentel wis sin d tumast tamazrayt tamaziɣt n Lmeɣreb (Tamazɣa), deg yeḍrisen ad naf 

asekfel n yakk yesɛan assaɣ d tgemmi (patimoine) n tmazîɣt ladɣa taqbaylit : Masinisa, 

Yugurten, Kahina, inazbayen iqbayliyen n 1857 d 1871, Tamurt n Leqbayel, ǧerǧer (Mont 

Ferratus) adrar n wuzzal (yeqqel udrar d azamul n uzbu, Icerriḍen, nnif n leqbayel, tajaddit, 

imaziɣen, Taferka, tamaziɣt, ma d awal n taɛrabt ulac akk lǧerraṣ. 

   Deg tazwara n useggas 1945, Ouali Bennai, yellan  d aɛeggal n tenmehla n  Ukabar n Uɣref 

n Lezzayer   n Leqbayel Umalu, yettwaɛeyyen ad yezdi d yinelmaden n tesnawit n Ben 

eknun (tuget deg-sen n Tmurt n Leqbayel ), dɣa yurar tamlilt (rôle)  deg usaki n Yimaziɣen 

d tuɣalin ɣer tgemmi (patrimoine) meqqren d tumast tamaziɣt. 

   Di teseqqamut (comité) n tuddsa n ukabar n uɣref azzayri (PPA), Ouali Bennai, yellan d 

amasay (responsable) n (PPA) di Tmurt n Leqbayel, yessuter asdukel n snat n temnaḍin n 

Tmurt n Leqbayel (summam d ǧerǧer) deg yiwet, maca tanmehla n ukabar tegguma aɣbel-a 

yuɣal-d acḥal n tikkal almi tekker tegrawla n lezzayer. 

 Deg wass n 16 Magu 1945, seld ulɣu i d-yessuffeɣ Ukabar n Uɣref Azzayri « PPA », i 

issutren asewǧed n yiwaziwen i wakken ad xedmen tanekra di Tmurt n Leqbayel Umalu, i 

wakken ad tifsust tɛekkumt ɣef usammer n Tmurt n Leqbayel seld asateɣ (répression) i 

texdem temhersa ɣef usammer Azzayri seg mi bdant tedyanin n 08 Magyu 1945 di Sṭif, 

Galma d Xerraṭa. rray-a yeffeɣ-d send agur ɣef ukayad n (BAK), llan semmus n yinelmaden i 

iqeblen : 

    Amar Ould Hamouda, Ali laimeche, Omar Oussedik, Said Chibane, semḥen di leqraya-

nsen d yimmal-nsen, ṭṭaxren seg tesnawit n ben eknun i wakken ad kecmen s imenɣi di 

Tmurt n Leqbayel s lmendad n Ouali Bennai, taceɣlit-nsen (mission) d aheggi n yilmeẓyen d 

wid i izemren i tnekkra ara yilin ass n 22 magu 45. 

   S wakka laimeche ceyyɛent ɣer larebɛa n at yiraten, bennai ɣer iɛeẓẓugen, tahar oussedik 

ɣer tigzirt-delles, ould hamouda ɣer ɛin lhemmam ma d chiban ceyyɛent ɣer mecdallah. S 

wakka d nutni i d imezwura deg usewǧed i yimenɣi deg ukabar n PPA.  

   Ass n 22 magu, tanmehla n ppa tekkes taɣtest (décision) n tnekkra, d aya i d-yessggran zɛaf 

n yilmeẓyen-a akked wid yeẓran, ladɣa tamnaḍt n Makuda, ma yella d tadbelt tafransist s 

lmendad n lqayed Ait Ali, tebda asateɣ d lḥers, war ma nettu ayen i xedmen iserdasen 

Irumyen, imerrukiyen d Yisinigaliyen. 

   Seld asateɣ n tedbelt tafransist, kra n yimasayen (responsables) n Temnaḍt n Leqbayel  n 

wadda, seg-sen Mohamed Zerouali d Mohamed Bellounis, mlalen nutni d tedbelt n Ukabar n 

Uɣref Azzayri, i wakken ad sudd (organiser) tidyanin n rrebrab, wwin-d ttriḥ (urag) war ma 

ẓran wid n tizi wezzu, d aya i yeǧǧan ineggura-ya ad agin talɣa-ya n yimenɣi, nnan-asen i 

yimasayen n ukabar, belli kksen tamasit ɣef yinalkamen (resultats) ara d-yeḍrun, s wakka 

yebda umgired gar tenmehla n ukabar n ppa di temnaḍt n Leqbayel. 

  Asuter n yimenɣi s yiɣil sɣur imeɣnasen n Leqbayel 

Di Meɣres46, amar khellil, i yellan d ameɣnas n ppa d aɛeggal n tenmehla n ukabar gar 

iseggasen 1939 d 1943, yettwakellef ad yessemlil gar tenmehla d Tmurt n Leqbayel, iga yiwet 

n tirza ɣer Tizi Wezzu, anda i d-yella unejmaɛ ideg ttekkin :  



18 
 

Amar Ould Hamouda, Mohand Amokran Khlifati, Ali Laimeche d Hocine Ait Ahmed, 

mmeslayen ɣef ugnu (aɣbel) n tumast tamaziɣt, ɣef wakken i d-yenna ait ahmed, ssutren ad 

yili yili uskasi (débat) ɣeef taluft-a, ssutren ad ttekkin  di teɣtasin (décisions) n ukabar. 

06 uct 46, tella-d tmettant n umeɣnas Laimeche Ali, s waṭṭan n tifuyid, yella d aɛeggal n 

ugraw imaziɣen iɣelnaẓriyen,yella d amasay n Yiskutiyen Inselmen Izzayriyen (SMA) di 

temnaḍt n leqbayel d igiman (luluf) i d-yusan ad ḥeḍren tanḍelt-is di taddart-is icerɛiwen ɣer 

tama n Tizi Rached. 

   13 tuber,mi d-yuɣal Messali seg tmurt n Congo, igzem-itt di rray, ad yekcem abrid n 

tefranin n tejmaɛt taɣelnawt tafransist (amni) (parlement), abeddel-a di tarrayt n umennuɣ 

yekka-d seg tezrirt i yexdem umaray amatu n Yijerrid Aɛrab (Ligue Arabe) Azzam Pacha. 

Ayagi yegla-d s zɛaf n yiɛeggalen iqbayliyen n ukabar azzayri , acku imeɣnasen-a bɣan ṭṭraḍ, 

deg yimaɣlayen-a (tignatin) i bdan imeɣnasen n Tmurt n Leqbayel umalu amahil i wakken ad 

d-jebden timnaḍin-nniḍen ɣur-sen, ssutren i Messali ad d-iheggi agraw, ad naf Ait Ahmed 

iruḥ ɣer messali a yessuter aheggi n ugraw amagday s lemɣawla. 

  10 unbir, i tikelt tamezwarut akabar n MTLD Amussu n Talekt n Tlelliyin Timagdayin, i 

yellan d akemmel s yisem-nniḍen i Ukabar n Uɣref Azzayri PPA,yettekki di tefranin n umni 

(parlement). Tasertit-a ntefranin qeblen-tt nnig wulawen-nsen, imeɣnasen n ukabar. Ttwalin-tt 

akk imeɣnasen d abeddel agejdan, i d-yusan s lemɣawla, d awexxer ɣef yiswi n ukabar, i 

yellan d asiɣi d uceɛɛel n tegrawla. 

  Duǧenber, akabar n mtld igezm-itt di rray ad yexdem asarag (conférence) i yikataren 

(cadres) n ukabar, i wakken ur d-ttheyyin ara agraw, asarag-a yeḍra-d di buzerriɛa, igensasen 

n Tmurt n Leqbayel i yettekkin ad naf : 

Belaid Ait Medri, Omar Oussedik, Ouali Bennai, Hocine Ait ahmed d Sid Ahmed, wigi nnan-

d belli tamnaḍt-nsen ur tqebbel ara ad tettekki deg usirra (bureau) aɣelnaw n tuddsa, ur ttarun 

ara ineqqisen, ur xeddmen ara addaden inaẓrafen (Etat financier), alamma tbeyyen-d tenmehla 

n ukabar, azemz n ugraw.  Wid yellan akk di tzeqqa wwten afus. 

05 furar 1947, Amar Imache yeqqel-d ɣer tmurt, yeɛreḍ ad yerr deg ccek amelway (leader) 

Messali Lhadj, yura tabrat i yizzayriyen yettudiren di Fransa, yewwet-d di Messali d tikli-s, 

maca aṭas n yimeɣnasen n ukabar ur ten-ḍfir ara, d anemgal’contraire) i yeḍran, ḥurbent ula di 

temnaḍt n Leqbayel. 

15 furar, seg wakken akk timnaḍin n tmurt bɣant aheggi n ugraw n ukabar, messali yuɣal-d 

ɣer swab, yeɣtes (décider) ad d-iheggi agraw di Belcourt. 

Yal tamnaḍt tefka-d inesmugal (délégués), seg wid i d-tefka tmurt  n leqbayel ad naf : 

Ouali Bennai, Amar Ould Hamouda, Belaid Ait Medri, Amar Ouamrane, Amar Boudaoud, 

Omar Oussedik, Hocine Ait Ahmed d Said Oubouzar. Ttwaxedmen sin ineqqisen i uskasi 

(débat) : 

-Win n tseqqamut taɣsurt (centrale), teḍfer abrid n tefranin. 

-Wayeḍ n temnaḍt n Leqbayel Umalu, i iḍefren tasudest (sratégie) n tuffra d uheggi i ṭṭraḍ, 

wwten-d deg tseqqamut taɣsurt d tmehla i yesbedden akabar n mtld war ma cawren 

imeɣnasen n Ukabar n Uɣref Azzayri PPA. 

  Deg taggara n yimuhal (leccɣal) iɣtes ugraw ad yeǧǧ Akabar n Uɣref Azzayri (PPA) ayagi : 

- Ad yeqdec s tuffra 

-Ad yesbedd tuddsa tusligt (organisation spéciale) 

-Ad ikemmel ukabar n mtld (amussu i talekt n tlelliyin timagdayin) leqdic-is ɛinani. 

   Wid yennejmaɛen ttun ur skasin ara taluft n tbadudt n tɣelnaẓrit (nationalisme) tazzayrit d 

unmekti (concept) « aɣlan » (nation). 

Deg wayuren n furar d meɣres, seld (après) mi ifik ugraw-a, ad naf ukuẓ n yikataren (cadres) 

n temnaḍt n Leqbayel, i iqadcen deg umussu amaziɣ, kecmen deg tseqqamut taɣsurt : 

-Omar Oussedik, d amɛiwen n Ahmed Bouda. 

 -Amar Ould Hamouda yeqqel d akatar (cadre) unnig n tuddsa tusligt (spéciale) neɣ tuffirt 

l’OS. 

-Hocine Ait Ahmed, d aɣella n Tuddsa Tusligt. 

-Ouali Bennai, d amasay (responsable) n ukabar n Umussu i Talekt n Tlelliyin Timagdayin 

(MTLD) di temnaḍt n Leqbayel. 

Yeffeɣ-d yiwen udlis sɣur mohan-chérif sahli, isemma-yas « Izen n Yyugurten » s tefransist, 

yesnezwi-t-i d (difuser) ukabar n Tidukla Tamagdayt n Umeskan Azzayri (UDMA) n Ferhat 

Abbas, ma yella d akabar n Umussu i Talekt n Tlelliyin Timagdayin (MTLD) isfatit (saboter) 

yesferɣ-it. 

-1948 gar tiɛurrebt d timmuzɣa 

Deg wayur n yulyu, Ouali Bennai iɛerḍ-d tamehla n ukabar n Umussu i Talekt n Tlelliyin 

Timagdayin (MTLD) d tedbelt tafransist, d 15 n yimeɣnasen n tmaziɣt d yimeɣnasen-nniḍen 

n (MTLD), ɣer yiwen unejmuɛ (agraw) di taddart n arus di Larebɛa n At Yiraten seg-sen : 

Ouali Bennai, Amar Ould Hamouda, Mohand ou Yidir Ait Amrane, Rachid Ali Yahia, Said 

Oubouzar, Said Ali Yahia d Sadek Hadjres, skasin (débattre) snat n tlufa : 

1-tiyita (taẓirt) (condamnation) n tsertit tamaynut n mtld, bɣar ad ḍefren abrid n yimenɣi 

(ṭṭraḍ). 

2-Tis snat d asekcem n tmaziɣt ɣer tuddsa n Lezzayer seld timmunent. 

Uran yiwen uneqqis, fkant i ouali bennai i wakke ad t-yesken i tseqqamut taɣsurt, ceyyɛen 

Mohand ou Yidir Ait Amrane i wakken ad yemlil netta d Mouloud Mammeri i wakken ad d-

yili umahil ɣef tutlayt tamaziɣt. 

Deg wagur n unbir, Ali Yahia Rachid, yellan d anelmad n yizerfan di paris d ameddaken n 

Bennai, d aɛeggal i iqedcen aṭas deg ugraw n yimeɣnasen n tmaziɣt,  fernen-t deg tseqqamut n 

tfidiralit n ukabar n umussu i talekt (MTLD) di Fransa. 

Di taggara n useggas 1948, akabar n Umussu i Talekt (MTLD), yessufeɣ-d yiwen zmam deg-s 

azal n 50 n yisebtar s uzwel «  Asmekti i tuddsa n yiɣlanen yedduklen (ONU) », yebda-t s 

tefyirin-a : «  Aɣlan azzayri d aɛrab d ineslem yella seg tasut tis sa 7 ». 

Ayagi yesserfa imeɣnasen n tmaziɣt, acku yettwanker umezruy aqbur n Lezzayer, amezruy n 

yimaziɣen (Masnsen, Sifaks d Yugurten… 

-Tennejmaɛ tseqqamut n ukabar n u Umussu i Talekt (MTLD) s tuffra deg Zeddine (in 

Ddefla, i wakken d mmeslayen ɣef uɛeddi ɣer ṭṭraḍ. 

Tamehla n ukabar tewɛed s yiwet n tallelt (lemɛawna) tanaẓraft (financiere) i tmesɣiwt (achat) 

n yemrigen d useǧhed n tuddsa tusligt (l’OS), imeɣnasen n temnaḍt n Leqbayel ttwalin belli 

ṭṭraḍ ilaq ad yeḍru, maca yiwet n tezɣent tecɛel deg ukabar.. 

Tazɣent n tmaziɣt n useggas 1949 : Lezzayer tazzayrit neɣ Lezzayer 

taɛrabt-tineslemt 

 Deg wagur n meɣres 1949, Ali Yahia Rachid, i yellan d anelmad n yizefan di paris, d aɛeggal 

n tseqqamut n tfidiralit n ukabar n ummussu i talekt (MTLD), yessaweḍ s tefranin ad yesɛeddi 

tikti i d-yeqqaren « Lezzayer d tazzayrit » seg tama-nniḍen ur tɛedda ara tikti i yettwalin 

Lezzayer « d taɛrabt d tineslemt », fɣen-d 28 n leswat ɣef 32 i lfayda n Lezzayer d tazzayrit. 

  Kra imasayen n ukabar ttwalin tikti n Lezzayer  tazzayrit  d tikti n temhersa tafransist, Ait 

Ahmed yeffeɣ-d mgal tfrant-a. 

Deg 15 yebrir, seld tafrant-a, tamehla n ukabar twala belli tafidiralit n ukabar di fransa ṭṭfen-tt 

imeɣnasen n lezzayer tazzayrit, s wakka tefka urag (lamer) i mbarek filali ad yessemres iɣil, 

ad yeṭṭef tizeɣwa n fidiralit, ad yezzuzzer alɣu i d-yekkaten deg yimeɣnasen n tmaziɣt. 

  Deg wakud-a, Radjef Belkasem i yellan d ameɣnas n yitri n tferka ugafa, d aɛeggal n 

tseqqamut n tfidiralit n Fransa n Larebɛa n At Yiraten, yesnejmaɛ-d taseqqamut n tfidiralit, 

fernen tikti-ya : asenqed di tuccḍa tasetant n tseqqamut n tfifdiralit, ffɣen-d 12 n leswat bɣan-

tt, ma d 13 ugin-tt. 

  Seld agmuḍ-a, yemlal Radjef d kra n yimeɣnasen seg-sen : 

Dr Chaouki Mostefa d Sadok Saidi, seg Tmurt n Leqbayel, tceyyeɛ-iten tmehla n ukabar seg 

Lezzayer i ferru n ugnu-ya, ad kksen tafidiralit n ukabar di Fransa, seg yifassen n yimeɣnasen 

n tmaziɣt, ɛewlen ad suddsen aggayen (tirebbaɛ, groupes), i wakken ad ḥudden iman-nsen seg 

yifassen n yimeɣnsen n tmaziɣt, yewweḍ uṭṭun n taggayin-a 70 n yergazen. 

  Kkren imennuɣen gar sin yidisan ɣef tuṭṭfa n tzeɣwa n tfidiralit, ladɣa deg yisunen 

(arrondissements) n Paris. 

  Dag wagur n yebrir, iḥulfa Ali Yahia Rachid s umihi (danger), yessuter tallelt sɣur Ouali 

Bennai, i yellan yettwaṭṭef yakan deg usagen n wehren sɣur tamsulta (iɣallen n laman), 

tadyant-a, tḍefer-itt tuṭṭfa n waṭas n yimeɣnasen d yimasayen n Tmurt n Leqbayel seg-sen : 

Omar Boudaoud ( d amasay n tuddsa tusligt ddi bgayet) yewaṭṭef di Beɣliya, Said Oubouzar ( 

d amasay asertan di Tizi Wezzu), yettwaṭṭef deg Lezzayer, Amar Ould Hamouda ( d amasay n 

Tuddsa Tusligt, d aɛeggal n tseqqamut taɣsurt) yettwaṭtêf di Lezzayer.  

Sneɛtaben-ten aṭas, anect-a yessaweḍ imeɣnasen n leqbayel ad cukken deg yimḍebren n 

ukabar belli fkan afus deg wayen yeḍran, mɛawanen akked temhersa. ttwalin-ten  imeḥbas-a, 

d wid i iḍefren timmuzɣa, d wid i yesmuqulen kan tamnaḍt-nsen (régionalistes), llan mgal 

taɣelnaẓrit (nationalisme), d aya i ten-yeǧǧan ad ten-sṭixxren merra seg ukabar, dɣa yehda-

yasen Ait Amrane tazlit deg wagur n ctenber 1949, isemma-yas « Seg Lezzayer ɣer Tizi 

Wezzu ». 

 Deg wagur n yulyu, 22 n yimasayen n Tmurt n Leqbayel, nnejmaɛen di ẓaẓga, akk tamnaḍt 

n Leqbayel tesɛa igensasasen, i wakken ad mmeslayen ɣef uɣbel n tumast tamaziɣt, aṭas i 

iṭṭaxxren  seg ukabar di temnaḍt-a. 

  Said Ali Yahia d anelmad yura yiwen uneqqis (rapport) i Messali, wwin-as-t kraḍ n 

yiɛeggalen : Abdelkader Ait Sidi Aissa, Cheikh Mohand  Ouameur d Messaoud Oulamara, 

iweɛd-iten messali ad asen-d-isiwel i wakken ad d-afen tifrat i uɣbel-a. 

  Kraḍ n yinelmaden wigi d : Sadek Hadjres, Mebrouk Belhocine d Yahia Henine, d iɛeggalen 

n tseqqamut n tira n uɣmis «  El Meghreb el arabi » (Lmeɣreb aɛrab), uran yiwen umagrad 

semman-as « l’Algérie libre vivra », ɣur wigi, aɣlan llan deg-s  ukuẓ n yiferdisen (éléments) : 

Akal, tadamsa, tnellayt (mentalité) d yidles, amezruy d lebɣi i wakken ad idiren yiwen immal 

(avenir).  

  Fkan tiririt i wid yebɣan tiɛurrebt, belli xas llant snay n tutlayin deg Lezzayer, ad yili 

umsefhem d umtawa (Entente), rnu belli ayagi d aɣbalu n tbuɣar, beynen-d belli amezruy n 

Lezzayer d win yellan send (uqbel) ad d-iban lislam. 

  Deg wass 18 n wagur uct, Ferhat Ali  (yemgarad netta d Messali d ameɣnas n ukabar n 

Umussu i Talekt (MTLD) di Tizi Racid d ameddakel d yimeɣnasen n tmaziɣt tɣelnaẓrit) 

yettwwet sɣur Krim Belkacem s uldun (rrsas) llan akked Krim wiyaḍ : Hanafi Fernane d Akli 

Djeffal, i yellan ddan yakan akked tmehla nukabar seld tazɣent n tfidiralit n ukabar n Umussu 

i Talekt (mtld) di Fransa. 

  ef wakken i d-yenna Hocine Ait Ahmed, Ferhat yugi tasnareft (dictature) n yiɣellaten, i 

yesṭxren aggay n leqbayel. 

  Azekka-nni, aɣmis « l’Echo d’Alger » ( taɣlaɣalt n Lezzayer), yessufeɣ-d amagrad s uzwel : 

« Iɛeggalen n Ukabar n Uɣref  Azzayri/amussu i talekt mtld, bɣan ad d-xelqen akabar n uɣref 

aqbaylii (PPK). 

20 uct, seld mi yettwaɣra umagrad-a, inelmaden imaziɣen-iɣelnaẓriyen ɛawlen ad ceyyɛen 

Ali Yahia Rachid ɣer Ferhat Ali, i wakken ad d-ssegzin agbur n umagrad-nni, i yettwarun fell-

asen. Aɣmis « Echo d’Alger » ur sen-yeǧǧi ara. 

Yessuffeɣ-asen-d uɣmis « Alger républicain » amagrad-nsen, nnan-d deg-s : « werǧin yella ur 

yettili Ukabar n Uɣref Azzayri (PPK), acku agdud azzayri yiwen xas aẓar-s d tutlayin-is 

mačči yiwen, imdanen ttidiren di tegmat, dduklen bɣan akk aslelli aɣelnaw. 

Lezzayer mačči d taɛrabt mačči d tamaziɣt ad tili kan d tazzayrit, di tmurt-nneɣ akk iferdisen 

n tgemmi-nneɣ (patrimoine) yedduklen stahlen leqder d tneflit (développement), Lezzayer d 

tazzayrit ». 

Aḍris-a,d alɣu amezwaru n umussu amaziɣ i yizzayriyen di Lezzayer, yella d uffir sdat 

temharsa akked ukabar. 

Seld mi d-yerra Chaouki Mostefai, Radjef Belkacem. Sadek Saidi d Mbarek Filali, tizeɣwa n 

ukabar di Paris, nnejmaɛen akk yimasayen n ukabar deg uɣerbaz « Rrached » i wakken ad d-

ssegzin ayen yeḍran, s wakka sṭaxxren akk imasayen n umussu amaziɣ slid Ait Ahmed, acku 

yella tettnadi fell-as temsulta. 

uct-ctenber, iceyyaɛ Ouali Bennai tabrat i Rachid Ali Yahia, yura deg-s : «  d acu i yeqqel   

MRB  (Amussu n Useqɛed Amaziɣ) (Mouvement de Rénovation Berbère), yura-yas kraḍ n 

yiskilen MRB, asmi d-teɣli tebrat-a gar yifassen n tmehla n ukabar, ssuffɣen-d tiyaḍ, ferqen-

tent i lqasmat n ukabar.  

Tamehla tefhem tabrat-a d afakul (ttbut) n tidet belli tella tuddsa tuffirt umi qqaren (Amussu 

Agrawliw Amaziɣ) (Aouvement Révolutionnaire Berbère), yesbedd-it Ouli Bennai, s awakka 

ssekren lharaǧ d zḍiḥ mgal imaziɣen, wwten deg timmuzɣa s leqseḥ. 

Di tilawt tuddsa-ya qqaren-as (Amussu i Useqɛed n Tmaziɣt), ilul-d di Ben eknun deg 

useggas 1945, wwin-d awal fell-as deg ussan n tezrawt de Arus deg yulyu 1948.  

Ben Youcef Ben Khedda, yemmeslay-d ɣef tebrat , i iceyyeɛ Omar ou Seddik, i yellan di 

lḥebs n Lezzayer, i Ouali Bennai, syin akin ṭṭfen-tt yimasayen n tmehla, temmeslay-d ɣef 

Ukabar n Uɣref n Aqbayli (PPK) i d-ibanen sdaxel n ukabar n Umussu i Talekt n Tlelliyin 

Timagdayin (MTLD). Maca ayagi ur ileḥḥu ara d tilawt, acku Bennai yettwaṭṭef send 

Ouseddik, ma d taluft n PPK d ayen i d-tesnulfa tɣamsa tamhersant, anect-a yettbeyyin-d belli 

wid i ikerhen Iamaziɣen-Iɣelnaẓriyen, ur ẓrin ara tidet ɣef umussu amaziɣ. 

 Ctenber, tamehla n Umussu i Talekt n Tlelliyin Timagdayin mtld tceyyeɛ inesmugal 

(délegués) ɣer yakk lqasmat n tmurt n Lezzayer, i wakken ad d-wwten, ad cettmen deg 

timmuzɣa, s wakka smersen akk allalen, rregmat, tiwḍin, win iceyyɛen ɣer Tyaret, yenna-

yasen belli imeɣnasen n tmaziɣt d imeddukal n temarsa. 

Deg Lezzayer ladɣa Bilkur, kkren yimennuɣen gar waɛraben d Yimaziɣen-Iɣelnaẓriyen, 

tewweḍ tedyant ula ɣer waɛraben i yeddan d tikti n Lezzayer-tazzayrit, tuget deg-sen n 

Wehren. 

Belaid Ait Meddri, i yellan d ameɣnas n tmaziɣt, kksen-t seg tmasit-is rran deg umḍiq-is 

Fernane Hanafi. 

Tuber, taseqqamut taɣsurt n Umussu i Talekt (MTLD tsawel i Messaoud ou Lamara, i wakken 

ad yemmlay ɣef ugnu (aɣbel) n timmuzɣa, yedda yid-s Laifa Ait Waban d Salem Ait Mohand 

mugren-ten yergazen-a : 

Mustapha Ferroukhi, Rabah Bitat, Ahmed Bouda d Hocine Lahouel (amaray amatu n Umussu 

i Talekt, aneggaru-a yettwali imeɣnasen n tmaziɣt d icenga n tmurt, bɣan ccwal.Messaoud ou 

Lamara, yenna-yas belli d Messali i tamentelt tagejdant n taluft-a i yettidir ukabar, seg ddurt-

nni ulac tiririt sɣur Messali. 

Ben Youcef Ben Khedda, yukez (yestaɛref) belli lemmer i d-yella uskasi ɣef taluft-a, deg 

wakud-nni, sdaxel ukabar, talli ad yili usexdem n yiɣil sɣur aɛraben imeṭṭurfa. 

IXEF WIS SIN              AMUSSU AMAZI SELD TIMMUNENT 

                                  1.AGRAW IMAZIEN 
 

Tazwartui 

Mi tewwi Lezzayer timmunent, imeɣnasen n tmaziɣt ɣilen dayen yeffeɣ leɛtab ɣer tafat, maca 

 ufan-d iman-nsen kksen cckal d uzaglu d lqid n temhersa, yeṭṭef-iten usateɣ (lḥers) n udabu 

azzayri, i yegguman ad yefk izerfan i tutlayt n tmaziɣt i wakken ad tili am taɛrabt. 

1.Tamaziɣt seld timmunent 

-Deg unekcum asdawan n tuber 62, taneɣlaft n wannan tekkes aselmed n tmaziɣt seg tesdawit 

n Lezzayer, ɣas akken Mouloud Mammeri yessuter deg-sen ad tt-ǧǧen, aneɣlaf i yellan 

imirenni d aqbayli isem-is Mohammedi Said. 

1.Asebded n Tidukla n Umbaddel n Yinadiyen Idelsanen (ABERC) 

Seld mi tefra tegrawla n Lezzayer, ur ttunefken ara izerfan i tumuat n tmaziɣt, ugar n wanect-

a, adabu ur yeǧǧi ara i yimeɣnasen n tmazIɣt ad qedcen ɣef tutlayt-nsen, s wakka leqdic yella-

d s tuffra di tmurt-nneɣ, yella-d daɣen di Fransa sɣur iminigen, i yessawḍen ad sbedden yiwet 

n tidukla umi semman (ABERC) Tidukla Tamaziɣt n Umbeddel n Yinadiyen Idelsanen. 

Send ad d-yili usebded n Ugraw Imaziɣen s lmendad n Bessaoud Mohand Arab, sbedden 

Tidukla n Umbaddel n Yinadiyen Idelsanen ass n  10 ɣuct 1966. 

    Aya yella-d s tallelt n Taous Amrouche (tacennayt taqbaylit), d umussnaw Mohamed 

Arkoun, amejjay Younes Bouchek, Rahmani, Mohand Said Hanouz, Mohand Amokran 

Khlifati d Djaafar Oulahbib. 

Amek i d-tella tikti n usebded n tidukla-ya 

Asmi yemlal Bessaoud Mohand Arab d umejjay Bouchek d Ghozal Meziane, yenna-yas 

Ghozal : « d acu ara ɣ-d-sumreḍ i wakken ad d-neffeɣ seg tegnit ideg nella  »  

Asmi d-yemmeslay Bessaoud tikkelt 1ut ɣef tikti n usebded n tidukla tadelsant, aṭas ur ṭt-

yebɣin ara, imi ur as-yefki ara udem adelsan, maca amejjay Bouchek d Arkoun rran-as-d 

asirem, d aya i t-yesferḥen, yeqqel iteddu icennu deg ubrid imseɣret (l’hymne) n Mohand ou 

Yidir Ait Amrane (kker ammi-s umaziɣ). 

Amek i llan yimaɣlayen (tignatin) ideg tettwasbedd tidukla-ya  

Tagnit ideg tettwasbedd tidukla-ya tella tuɛar mliḥ ɣef Yimaziɣen, acku ttwanekren akk, rran 

agdud azzayri d aɛrab. 

   Isawel Bessaoud i Taous Amrouche, yemmeslay yid-s ɣef tikti n usebded n tidukla 

tadelsant, yessuter seg-s ad tettekki yid-sen i wakken ad d-suffɣen asenfar-a (projet) ɣer 

tafat.Taous teqbel tikti-ya, tefka-yasen axxam-is i wakken ad nnejmaɛen deg-s. 

  Anejmuɛ wis sin, yella-d deg uxxam n umeddakel n Bessaoud, di tazwara n wagur n yunyu 

1966. Deg unejmuɛ-a ɛerḍen ad fken udem unsib i tdukla-ya, ad ɛeyynen iɛeggalen ara 

iqedcen di tidukla, dɣa  yal yiwen dacu n tmasit (responsabilité) i yeṭṭef : 

-Taous Amrouche d tamelteɣt (adhérante). 

-Rahmani d Aselway 

-Khelifati, Naroun Amar, Hanouz Mohand Said d imɛiwnen n uslway. 

-Bessaoud d aneẓraf 

-Khellil Said d amnaẓul (adjoint). 

3.Agraw Imaziɣen (l’Académie Berbère) 

Yettwasbdd Ugraw Imaziɣen ass n 02 magu 1969 di Paris, yella d akemmel n Tidukla 

Tamaziɣt n Umbaddal n Yinadiyen Idelsanen (ABERC). Yejmaɛ agraw n yimeɣnasen i 

iqedcen aṭas ɣef tmaziɣt di Fransa. 

   Agraw-a, yesɛa azal meqqren ɣer Yimaziɣen, acku yesɛa tazrirt (influence)  ɣef yal yiwen, 

acku yessakay-d Imaziɣen ɣef tumast tamaziɣt. 

3.1.Iswan-is 

-Aɛiwen (tallelt) d usnerni n kra n wayen i icudden ɣer tutlayt d yidles n tmaziɣt. 

-Askan n tutlayt d tezrawt n umezruy amaziɣ d ubeggen n tɣerma tamaziɣt taqburt i wakken 

ad tt-issinen Yimaziɣen. 

-Asebded n uxxam n yidles. 

-Ibeddi ɣer tama n wid i iqeddcen ɣef wayen yerzan tamaziɣt. 

3.2.Leqdicat n Ugraw Imaziɣen 

-Yessufeɣ-d ɣef teɣzi n 11 iseggasen aṭas n yeḍrisen yerzan amezruy n tferka ugafa, iga leqdic 

ɣef tjerrumt « Aferdis n Tjerrumt », 

- Yesseqdec aṭas tira n tifinaɣ. 

-Asewǧed n temliliyin : 

Send ad yesɛu ugraw-a tadabut (asutel), llan ttnajmaɛen ass n lḥed deg leqhawi neɣ deg 

yexxamen n kra n yimeddukal-nsen, maca asmi sɛan asutel, i d-yezgan deg tezniqt 5 Duzes di 

Paris, uɣalen xeddmen inejmuɛen-nsen deg-s. 

-Asewǧed n tmeɣriwin : 

Ihegga-d aṭas n tmeɣriwin i yicennayen n leqbayel seg-sen : 

Ait Manguellat, Sliman Azem, Idir, Farid Ali, Youcef Abdjaoui, Amar Koubi atg. 

-Asewǧed n yisaragen d yisura : 

as akken agraw-a ur yesɛi ara aṭas n wallalen, maca yessaweḍ ihegga-d aṭas n yisaragen d 

yisura, iga aṭas n temsirin n tmaziɣt s yiswi n usisen n tɣerma d tutlayt n Yimaziɣen. 

-Asnulfu n usenǧaq (takbabt) n Yimaziɣen deg useggas 1974, yesɛa 3 n yiniyen : azegzaw d 

azamul n yilel agrakal, awraɣ d azamul n tniri, azeggaɣ d idammen n wid yemmuten ɣef 

tmaziɣt, adal (vert) d agama. 

3.3.Amecwar iɣef i iɛedda Ugraw Imaziɣen 1969-1978 

Seg useggas 1969, ilmeẓyen llan ttruḥun ɣer Ugraw Imaziɣen, seg yal tama, kecmen deg-s, 

ama d inelmaden neɣ d ixeddamen. Maca llan aṭas n wuguren sɣur adabu mgal-is. 

- Ula sdaxel n tmurt, tidukla-ya tefka iẓuran, teẓẓa tumast n tmaziɣt di Tmurt n Leqbayel, 

yerna yella wassaɣ gar-asen akked wid i iqeddcen di paris, maca ur ssawḍen ara ad mlilen, 

acku ufan-d tamsulta d aɛekkur sdat-sen. 

-Deg 1970 Imaziɣen bdan ttissinen tumast-nsen, imi aṭas i iččeyyiɛen tibratin i Ugraw 

Imaziɣen (azal n 27000 n tebratin) war ma nsedda-d tid i yeṭṭef udabu. Seg tibratin-a, ad d-

nebder yiwet iceyyeɛ-itt yiwen unelmad n Tizi Wezzu, seg temnaḍt n Buɣni, anda i yessuter 

seg Bessaoud ad as-d-yefk isem n wawal (Crocodile) s tmaziɣt, yefka-as-d isem d amaynut 

(azersif), d awal uddis azrem-asif. 

    Deg Lezzayer xedmen tasɣunt semman-as (Iṭij) s lmendad n umeɣnas Mohamed Haroun. 

 Llan ttferriqen attafttar(bulletin) isem-is (Imaziɣen) 

-Deg 1974 ilmend n tmeɣra n ḥeblemluk i d-yellan di Larebɛa n At Yiraten, adabu ur yeǧǧi 

ara icennayen Iqbayliyen ad cnun, d aya i d-yeglan s imennuɣen i d-yessegran imejraḥ ahat 

llan wid yettwanɣan. 

   Deg useggas 1977, Imaziɣen bdan suturen izerfan-nsen, anect-a iban-d di temlilit n taggara 

n teqbuct n Lezzayer n ddabex uḍar, i d-yessemlalen tarbaɛt n JSK akked terbaɛt n  Hocine 

Dey (NAHD), yeḥder deg-s uselway Houari Boumediene, send ad tebdu temlilit, ilmeẓyen 

lḥan deg yiberdan n temdint n Lezzayer, ddmen isenǧaqen  ttwarun s tmaziɣt, tilawin llant 

sliliwent seg ṭṭwiqan. Mi tebda temlilit , imferǧen n jsk llan ttɛeyyiḍen « Imaziɣen, ad yeɣli 

Boumediene, ad tidir tmaziɣt, di temlilit-a terbeḥ JSK, syin akin adabu iɛawed isem-awen i 

trebbaɛ n ddabex uḍar, JSK rran-tt JS Kawkabi, d aya i yeǧǧan anaẓur Matoub Lounes, ad d-

yessufeɣ tizlit isemma-yas (kkesnaɣ la JSK), ugar n yisallen ɣef tedyant-a ad ten-af deg 

temsirin i d-iteddun. 

3.4.Uguren d yiɣeblan i d-imuger ugaraw 

Aselway Boumediene, yella mgal tidukla-ya, yettwali yal agdud ilaq ad yemmeslay s tutlayt-

is,arusi s trusit, arumi s trumit, ma d amaziɣ s taɛrabt, acku yettwali aseɛreb n tmurt d taluft n 

nnif. 

    Yeɛreḍ Boumediene acḥal n tikkal ad yesseḥbes Bessaoud neɣ ad t-yessuffeɣ seg tmurt n 

Fransa. Yiwet n tikkelt yusa-d yiwen wargaz ɣer Bessaoud, yenna-yas efk-iyi-d 100 imelyan 

ad nɣaɣ aselway, maca Bessaoud yugi, yerra-yas belli atan yeɣleḍ di tansa, imi Boumediene 

ur t-iḍurr ara, simmal yeggar imeɣnasen ɣer lḥebs i ttkemmilen amennuɣ -nsen ugar ɣef 

tumast, lemmer yeldi i Leqbayel aɣerbaz ad lemden tutlayt-nsen talli ur d-ttakin ara. 

3.5.Taggara n Ugraw Imaziɣen 

Yeḥbes leqdic n Uraw Imaziɣen deg useggas 1978, maca Imaziɣen ur ḥbisen ara leqdic-nsen 

ɣef tumast d tutlayt-nsen, dɣa ikemmel leqdic-nsen di tesdawit n Tizi Wezzu, i yeldin deg 

useggas 1978, acku inelmaden n temnaḍt-a, llan qqaren di Lezzayer, anda i yeqwa lḥers d 

lɛessa ɣef yimeɣnasen n tmaziɣt, asmi teldi tesdawit n Tizi Wezzu, terxef cwiṭ ccedda-nni, 

ufan cwiṭ n tlelli. 

   Deg 20 yebrir1980 tebda tefsut Imaziɣen, i d-yellan d analkam (conséquences) n yimenɣi 

ɣezzifen i xedmen imeɣnasen n tmaziɣt seg yiseggasen 1930, mi d-ilul Yitri n Tferka Ugafa 

di Fransa, d win yeldin tiwwura i umussu amaziɣ ad yeǧǧuǧeg. 

                            2.AMUSSU AMAZI GAR 1969 D 1979 

Tazwart 

Seg useggas 1969 almi d 1979 ikemmel umussu amaziɣ ɣer zdat, anda i ḍrant aṭas n tedyanin 

ɣas akken  weɛrent ssawḍent ad d-ssakint agdud amaziɣ i t-yessawḍen deg useggas ad yesker 

tidyanin n tefsut 1980. 

1.Tidyanin tigejdanin i iḍran 

   Deg wass n 20 yulyu 1969, mi tebda Tfaska Tadelsant n Tmura n Tferka di Lezzayer, 

yesmekti-d Boumediene Ifriqen, s yimeslayen-a : « ilaq ad nuɣal ɣer tutlayin tiɣelnawin, i d-

newwi sɣur ibabaten-nneɣ seg temẓi » 

 Maca wigi d imeslayen kan, afakul (argument) ɣef waya, Boumediene yugi-as i tcennayt 

taqbaylit Taous Amrouche, d wiyaḍ ad tili d tagensast (représentant) di tfaska-ya. 

 Deg wass n 15 yennayer 1971, Tawinest n Tezrawin n Tmaziɣt akked (l’UNEA) l’Union 

National des Etudiants Algèriens)Tidukla Tazzayrit n Yinelmaden Izzayriyen, yekkes-itent 

udabu, d aya i d-yesseggran timesbaniyin d usended (grève) tuṭṭfa n waṭas n yinelmaden. 

    Gar waguren n magu d yunyu 1972, yiwen ugraw n yimeɣnasen n tmaziɣt, wessan i 

wakken ad yili uselmed n tutlayt n tmaziɣt di tesdawit n Paris, ayagi yeslal-s (GEB) Agraw n 

Tezrawin n Tmaziɣt, aselmed n tmaziɣt yebda s wudem unsib ass n 29 yennayer 1973. 

Deg useggas n 1973, adabu yekkes aselmed n tmaziɣt seg tesdawit n Lezzayer. Seg tama-

nniḍen ccna n teqbayliyt yexden asurif meqqren ɣer sdat, acku yeqqel d allal awḥid n tenfalit 

d tnegmi (revendication). 

-Tamlilt n ccna 

    Deg useggas-a, kra inelmaden seg-sen : Ferhat Mhenni, Said Saadi, ssuffɣen-d agrawn n 

ccna semman-as (Imaziɣen Imula). Yidir yessuffeɣ-d tizlit mucaɛen ‘’A baba inuba’’, d tin 

yelḥan mliḥ ama di tmurt n Lezzayer neɣ di berra, xedmen-as tasuqilt ɣer waṭas n tutlayin, rnu 

tesselḥa tizlit taqbaylit ɣer sdat, teqqel tettwassen deg umaḍal. 

    Isental n tezlit taqbaylit ttmeslayen-d ɣef tnegmi (revendication) n tumast n tmaziɣt d 

yidles-ines, tilelli n tenfalit,  addad n tmeṭṭut, mačči ɣef tayri d yinig kan. 

   Yenna-d ucennay muqqren Yidir : « lliɣ di tezɣent n tumast, ur bɣiɣ ara ad iliɣ d ayen i 

bɣan wiyaḍ, bɣan ad nili akk di lmul n taɛrabt, idles-a ulac deg-s ayla-nneɣ, s wakka nuɣal ɣer 

yiɣbula, acku d tuɣalin ɣer yiman-nneɣ akked tjaddit. » 

    Yella daɣen ucennay muqqren Slimane Azem, Chérif Kheddam, i d-ibeyynen tizlit 

taqbaylit, wwten ɣef tumast d yidles n tmaziɣt. llan daɣen icennayen-nniḍen seg-sen, Ait 

Menguellat, Djamel Allem, Matoub Lounes, Agraw ǧurǧura d Ferhat Mhenni atg . 

    Sdat n zhir n ccna-ya, i d-yekkaten ula deg udabu, awanek yessemres asateɣ (répression) 

ama d asekcem ɣer lḥebs neɣ d anfay ɣer lberrani… 

-Tameɣra n ḥeblemluk 

Deg wagur n yunyu 1974, adabu yugi-asen i yicennayen iqbayliyen ad ttekkin di tmeɣra n 

ḥeblemluk i d-yellan di Larebɛa n At Yiraten, ayagi yessegra-d tmesbaniyin llan wis 

yettujerḥen, llan ula d wid yettwanɣan. Dɣa deg wass-nni, yegguma udabu ad d-tili tmeɣra n 

ḥeblemluk. 

-Asebded n tidukla tanmettit-tadelsant  

    Deg wass n 01 yebrir 74, Amar Ourdane yesbedd Tidukla Tanmettit-Tadelsan n Tmaziɣt di 

Munrial (Kanada), iswi-s d asishel i yiminigen imaziɣen i yettidiren di tmurt-a, tuṭṭfa di 

tgemmi n tmaziɣt. 

- Asrusu n lbumbat 

    Deg wass n 05 yennayer,  di Lezzayer Haroun, i yellan d ameɣnas n tmaziɣt, yettwaṭṭef, 

acku isers lbumba deg uxxam n teɣdemt n Qsenṭina, d aya i s-yeḍran daɣen i Hocine Cherradi 

d Lounes Kaci, i isersen lbumba deg usutel (siège) n uɣmis ‘’Lmuǧahed’’ di Lezzayer. 

     Ma d Mohamed Smail Medjber, isers lbumba deg uxxam n teɣdemt (justice) aserdasi n 

Wehren ass n 03 yennayer 1976. Afran n yimukan-a d win yesɛan anamek, aɣmis n 

Lmuǧahed yella mgal tamaziɣt, ma d ixxamen n teɣdemt ttwalin-ten d izumal (symboles) n 

usateɣ. 

Wigi i ixedmen tidyanin-a, yettwali-ten udabu wwḍen taɣlist (ṭṭmana) n tmurt, xedɛen tamurt, 

s wakka yeḥkem uxxam n teɣdemt n Lemdiya ass n 02 meɣres 1976, teḥkem ɣef sin s lḥebs n 

dima, ma d wiyaḍ seg 10 alamma d 20 iseggasen n lḥebs. Wigi i ixedmen tidyanin-a, d asateɣ 

d lexsas n tlelli n tenfalit akked temẓi, i ten-yessawḍen ɣer waya. 

   Inalkamen (tiseggray) n tedyanin-a d wid n diri ɣef umussu amaziɣ, acku adabu ifures 

tagnit, iwwet-d aṭas deg-sen, yessuffeɣ-d yiwen usaru, i walan iserdasen, beyynen-d deg-s 

belli tikti n tmaziɣt sselḥawen-tt-i d seg berra (uwdayen, irumyen d wiyaḍ..), qqlen imeɣnasen 

n tmaziɣt tteḍḥin s wayen yeḍran. 

Deg wass n tussna 16 yebrir 1976, aselway yessufeɣ-d yiwen usaḍuf, yemmeslay-s ɣef tuddsa 

n wannan (tterbiya) : 

-Asatal (cadre) n taɛrabt d lislam 

-Aselmed s taɛrabt deg akk iswiren n uselmed, ma d tamaziɣt ulac akk lǧerra-s. 

   Gar waguren n Magu d yunyu 76, asmi d-llan yiskusa ɣef tmendawt (constitution), 

inelmaden imeɣnasen yekkaten ɣef tmaziɣt, ssuffɣen-d yiwen uttafttar yesɛan 50 n yisebtar, 

ɣef wakken i d-yenna Said Saadi, attafttar-a tella deg-s tmaziɣt, i ikecmen deg  Timmarksit d 

tiktiwin n Linin, ayagi ad yeḍmen i tmetti tazzayrit afara (développement) n tdamsa, ad d-

yelhu d tmaziɣt. Azal n 720 i d-yeffkan awal-nsen di Lezzayer, s wakka telḥa ɣer sdat tnegmi 

tadelsant  d tumast n tmaziɣt. Seld awal i d-yeffka Ferhat Mhenni di tzeqqa n s sinima di 

temdint n Lezzayer yettwaṭṭef. 

-Tamendawt n 1976 

    Deg wass n 27 yunyu 76, tettwafren tmendawt, nnan-d deg-s belli Lezzayer tekcem deg 

uɣlan aɛrab, Lezzayer ur d-tban ara tura kan, yella Masinisa, i isbedden awanek n Numidya, 

yella daɣen Yugurten, i ixedmen azbu mgal Irumanen, eg tasut tis sa 7 kecmen-d iferdisen-

nniḍen, taɛrabt d tneslemt, iferdisen-a akk mlalen i wakken  ad d-ssuffɣen tugna 

(personnalité) taɛrabt-tineslemt n uɣref azzayri. 

    Temmeslay-d daɣen ɣef tḍullit (necessité) usemres n taɛrabt, i yellan d aferdis agejdan n 

tumast tadelsant n uɣref azzayri d tugna-s, aɛrreb atan ad yili yeggra-d kan ugbur d wallalen d 

tarrayin d talliyin d tmuɣli tamatut ɣef tutlayt-a. Leḥqer n tmaziɣt, yeǧǧa ikabaren n tnemgla 

(opposition) ad d-wwten deg tmendawt (constitution). 

    Deg wass n 27 Meɣres, Rachid Ali Yahia, i yettekkin di tezɣent n tmaziɣt 1949, yesbedd 

« le Front Uni de l’Algérie Algérienne » Tirni Yedduklen n Lezzayer Tazzayrit, di Fransa, 

yeffeɣ-d mgal adabu, yuɣal ɣer yimenɣi ɣef tumast tazzayrit d tutlayt tamaziɣt. maca tirni-ya 

ur d-jbid ara ɣer-s aṭas n yimeɣnasen, kra deg-wigi ttwaṭṭfen deg meɣres 1980. 

    Deg unebdu 76,200 n yilmeẓyen n Larebɛa n At Yiraten ttwaṭṭfen, ḥekmen ɣef kra deg-sen 

s 18 ɣer alamma d aseggas n lḥebs, acku ssuffɣen-d iḍrisen s tifinaɣ, ttaɣen-d aɣmis n Ugraw 

Imaziɣen. 

    Deg wagur n ɣuct 76, adabu yessḥbes afaylu (fichier) n yittafttaren (titeggarin) n tmaziɣt, i 

yeṭṭef ubabat Jean Marie Dallet. Afaylu-a d aɣbalu yesɛan azal meqqren deg wayen yerzan 

amezruy, tasekla, tasnilsit n tmaziɣt ( taqbaylit, tumẓabt) tesnalest (ethnographie),afaylu-ya 

iteffeɣ-d yal agur, syin ɣer-s yuɣal iteffeɣ-d yal 6 waguren. Deg 55 iseggasen d 3 waguren, ad 

naf deg-s aglam n tudrin, tizrawin ɣef lislam, tamussni taɣerfant, tudert n yal ass d yiɣersiwen. 

 -Tamlilt n terbaɛt n jsk deg umussu amaziɣ 

    Deg wass n 19 yunyu 1977, deg temlilit n taggara n teqbuct n Lezzayer n ddabex uḍar gar 

tabaɛt n Yilmeẓyen Inaddalen n Leqbayel( JSK) akked terbaɛt n Husin Dey (NAHD), deg 

unnar n 05 yulyu di Lezzayer, anda i yeḥḍer uselway n Lezzayer Houaouari Boumediene, llan 

yimferǧen n leqbayel ttɛeggidḍen : Imaziɣen, tamaziɣt ad tili ad tidir, ad teɣli tesnareft 

(dictature) (abat la dictature), ad tidir tugdudt. 

    S wakka ssawḍen Leqbayel tabrat i Yizzayriyen, i iḍefren timlilit srid. Tarbaɛt-a teqqel d 

zzux n Tmurt n Leqbayel, tuɣal d allal awḥid n tenfalit taɣerfant, acku ur sɛin ara ikabaren 

neɣ tidukliwin, tarbaɛt-a turar tamlilt n umsedday (moteur) deg umennuɣ ɣef tumast tamaziɣt 

tadelsant. 

     ef wakken i d-yenna Arezki Abbout : « JSK tessmlili-yaɣ-d, ad tt-ner ad turar tamlilt i s-

ilaqen d asaki n lɣaci, ur tt-nettwali ara d tarbaɛt n ddabex uḍar maca d anmahal 

(Ambassadeur) teskanay-d imenɣi n yimeɣnasen n tmaziɣt. 

   Ccukken belli aṭas n yimyurar i yellan ttferriqen isallen i uɣref mi ara d uraren di berra n 

wennar-nsen send 1980 lewhi n useggas 1973, s wakka tarbaɛt  n JSK tbeyyen-d iman-is dima 

di ttiɛad i umennuɣ ɣef tmaziɣt. 

   Seld tidyanin-a, adabu igezm-itt di rray ad as-ibeddel isem, s wakka rran-tt (JET) (Ilmeẓyen 

Iliktrunik n Tizi Wezzu, maca wid i tt-iḥemlen qqaren-as Jugurta Existe Toujours (Yugurten 

yella dima), ayagi yettbeyyin-d assaɣ i yellan gar tarbaɛt n JSK akked tumast n tmaziɣt, almi 

d aseggas 91/92 i d-rran isem n JSK i mazal ar tura d azamul n Tmurt n Leqbayel akked 

tumast n tmaziɣt, ladɣa ma neẓra belli sawalen-as daɣen JS Imaziɣen. 

    Akabar i yesbedd Mohamed Boudiaf, umi isemma Akabar n Tegrawla Tanemlayt (PRS), 

yewwet-d deg udabu, i yessusmen ɣef temsalt n tmaziɣt di tmendawt n 1976, yessuter ad tili 

am tutlayin-nniḍen, ad tt-ḥerzen, ad tegmu, ad t-ttwaru, ad tt-ɣren.S wakka ad naf akabar n 

Boudiaf d amezwaru di Lezzayer i iffkan tayet i tmaziɣt. 

     Gar 1977 d 1978, yeqqel-d ukabar n Hocine Ait Ahmed, Tirni n Yiɣallen Inemlayen (FFS) 

ɣer leqdic asertan, rnu skecmen tamaziɣt ɣer wahil-is seg useggas n 1979. 

-Tamlilt n tesdawit n Tizi Wezzu 

     Deg useggas 1977, teldi tesdawit n Tizi Wezzu, d aya i yessemlalen imeɣnasen n tmaziɣt, i 

yellan zik bḍan deg isudduyen yemgaraden n Lezzayer tamaneɣt, imeɣnasen-a n tmaziɣt ffkan 

afud i igerzen i umussu n tmaziɣt, tasdawit-a ḍran deg-s imussuyen n usunded (mouvements  

de grève), i ulac zik, rnu ɣer waya banent-d tesɣunin n tmaziɣt (ABC), d tid n Ugraw 

Imaziɣen i d-i teffɣen di Fransa, war ma nettu idlisen n umezrau Mohamed Harbi. 

     S wakka tasdawit n Tizi Wezzu d tizdit (coordination) i umussu wessiɛen, ɣef waya ad naf 

adabu seg useggas 1980, yebɣa ad yessenqes neɣ ad yekkes tasdawit-a, yuɣal udabu yettak 

akk isenfaren n tneflit (developpement) i temnaḍin-nniḍen. 

    Deg wagur n Unbir 1978, tanmehla n ukabar n Boudiaf Akabar n Tegrawla Tanemlayt, tga 

aṭas n leqdicat, i tezrawt n ukaram (dossier) n tmaziɣt yeffka-d kra n yisumar (propositions) i 

yimeɣnasen n tmaziɣt. 

-Akabar n Tirni n Yiɣallen Inemlayen (FFS) d taluft n tmaziɣt 

    Deg wass n 28 unbir 1978 , seg wakken aṭas n yinelmaden iqbayliyen d yimeɣnasen n 

tmaziɣt, i yellan deg ukabar n FFS, ixedem-d Hocine Ait Ahmed yiwen wulɣu yessuter deg-s 

ad teqqel tmaziɣt d tutlayt taɣelnawt am taɛrabt. 

     Deg wass n  25 Duǧember, yenna-d Ait Ahmed : « d taluft n tudert neɣ n tmettant i tutlayt 

d yidles, i tḥureb temhersa, ma d timmunent ur s-teffki ara adeg s uhmal n ugnu (aɣbel) 

yerzan yiwen uzzayri seg kraḍ 1/3 ara tt-nefru, maca ilaq ad d-nelhi yid-s, i lfayda n tmurt 

akked tdukli-s. 

Deg wass n 10 Duǧember, imrigen (armes) kecmen-d seg Marruk ɣer Bgayet, i wakken ad 

ssekren tagrawla mgal adabu, send 17 n wussan ɣef tmettant n uselway Boumediene. 

  Agraw yettwaṭṭef, di tilawt taluft-a teẓra-tt teɣlist (securité) taserdasit (SM), i yesskecmen 

agraw llant ɣur-sen tugniwin timazrayin, seg-sen Mohamed Ben Yahia, Ferhat Abbas, 

Belarbi, Boudjeloud, Ahmed Kadri, sɛeddan-ten di creɛ (taɣdemt), slid (anagar) Ferhat Abbas, 

di Blida ḥekmen fell-asen alamma d 12 iseggasen n lḥebs, taluft-a ifures-itt udabu i wakken 

ad d-iwwete deg yimeɣnasen n tmaziɣt. 

-Asebded n tidukla « imnayen n Numidya » 

  Deg taggara n useggas 1978, yiwen ugraw n yimeɣnasen n tmaziɣt, seg-sen Said Zamouche 

d Djamel Bennouf, snulfan-d di Wehren lasas n tidukla, texdem yiwet n terbaɛt n ddabex uḍar 

tsemma-yas « les Cavaliers de la Numidie » Imnayen n Numidya, amahil-is : 

- Asaki n Leqbayel n Wehren, ttheyyin-d timeɣriwin, ccna, wigi deg umeslay asmi d-yella 

uskasi ɣef tmendawt n useggas 1986. 

Deg 13 ctember 1990, snulfan-d tidukla semman-as « Numidya », asutel-is (siège)  yesga-d 

deg uzniq Montauan. 

  Deg wagur n Duǧember, inelmaden yekkaten ɣef taɛrabt tisekliwin, izerfan d tussniwin 

talsanin xedmen yiwen usunded (grève), i yeqqimen ugar n wagur, ssutren aɛrreb n uḥric n 

twuri n uzayez (publique), ad tili tigmi (recherche) ɣef taɛrabt. 

IXEF WIS KRAD   AMUSSU AMAZI SEG TEFSUT N 80 AR TURA 

 

                                      1. Tafsut n 20 yebrir 1980 

Tazwart 

Seld imenɣi d uzbu meqqren i xedmen imeɣnasen n tmaziɣt ama sdaxel umussu aɣelnaw neɣ 

seld timmunent, ḍrant-d kra n tedyanin di 20 Ye-brir 1980, d yefkan lǧehd meqqren i umussu 

amaziɣ, tidyanin-a semman-asent tafsut n 80. 

1.Tidyanin i yeḍran send 20 yebrir 

Deg wagur n yennayer 1980, yettwaṭṭeg ugraw acawi n uẓawan umi qqaren (aẓru). Deg wass 

n  10 Meɣres 1980, yettwaɛreḍ Mouloud Mammeri ɣer tesdawit n Tizi Wezzu i wakken ad 

yexdem asarag (conférence) ɣef « Yisefra n Teqbaylit Iqburen » « Poèmes Kabyles 

Anciens », yedda-d yid-s umussnaw Salem Chaker. Mi d-wwḍen ɣer Draɛ Ben Xedda ur ten-

ǧǧin ara ad ɛeddin, s tmentelt n tugdi ad ḍrun cwalat. 

     Deg wass n 11 Meɣres, mi slan yinelmaden, nnejmaɛen, xedmen tamesbanit deg yizenqan 

n temdint n Tizi Wezzu, ttekkin deg-s azal n 200 n yinelmaden leḥḥun ttɛayyiḍen « Ad yeɣli 

usateɣ » ( à bas la répression), « Ala i usateɣ adelsan », « Tamaziɣt d tutlayt-nneɣ », « Neɛya 

di lbaṭel », ruḥen ɣer usutel (siège) n waɣir (lwilaya), kemlen ɣer tesnawit miruc, suffɣen-d 

lwacul, tamsulta teṭṭef adeg-is (amkan). Hend Saadi, i yellan d aselmad di tesdawit n Tizi 

Wezzu, yessuter ad d-cnun imseɣret (l’hymne) kker a mmi-s umaziɣ. 

Tasnawit miruc turar tamlilt (rôle) meqqren deg umennuɣ ɣef tmaziɣt almi d aseggas 

1980.Iselmaden n tesdawit n Tizi Wezzu nnejmaɛen,syin akin ceyyɛen tabrat i uneɣlaf n 

uselmed unnig, wwten-d deg deg wayen yexdem udabu, ssutren tilelli n tenfalit ladɣa n 

tamaziɣt. 

-12 meɣres, inelmaden, seg mi nnejmaɛen gar-asen, ssutren azref n tneflit (developpement) n 

tmaziɣt d yidles-is, i wakken ad tuɣal d taɣelnawt, uran tabrat ceyyɛen-tt ass n 15 meɣres i 

uselway. 

-04 ybrir, Said Saadi isawel i yiwet n tmesbanit ara yilin ass n 07 meɣres di temdint n 

Lezzayer, ad tebdu seg usarag n 01 magu ɣef 10, i wakken ad ssiwḍen ssut-nsen i wiyaḍ, 

imeɣnasen n Lezzayer seg-sen Arezki Ait Larbi mlalen d wid i ixeddmen deg yal taɣult 

(domaine) i wakken ad ttekkin di tmesbanit. 

-07 yebrir tella-d tmesbanit iɣer d-isawel Said Saadi, seg usarag n 01 magu, ttekkin deg-s azal 

n 500, tuget deg-sen d inelmaden, ɛeyḍen mgal aɛerreb. 

Akken kan i tebda tikli, tger-d iman-is temsulta, tessemres iɣil, teṭṭef 117 seg-sen Ferhat 

Mhenni d Hend Saadi, serḥen-asen-d azekka-nni. 

 Deg wakud-a, tella-d tmesbanit-nniḍen di ywet n temnaḍt n waɣir n Tizi Wezzu, tagi d Dreɛ 

Lmizan, anda i d-ffɣen warrac n tesnawiyin ɣer iberdan, i wakken ad d-beyynen lɣiḍ d zɛaf-

nsen, tessgra-d asateɣ (répression), tamsulta tsawel-d i wazal n 70 n yilmeẓyen. 

Deg paris, tella-d tmesbanit sdat tmahelt (ambassade) n Lezzayer, ḥeḍren deg-s azal n 400, 

adabu n Lezzayer yefka-d alɣu belli tamesbanit-a d iḥerkiyen i yellan deffir-s. 

08 yebrir, seld anejmeɛ i xedmen gezmen-tt deg rray ad bdun asunded (grève) amatu war tilisa 

alamma qeblen-asen-d tinegmiwin-nsen (revendications) : 

-Aslelli n yinekraf (imeḥbas),aselmed n tmaziɣt d tlelli n tenfalit, teffeɣ-d seg-s yiwet n 

tseqqamut mgal asateɣ llan deg-s 65 n yiɛeggalen ama d inelmaden neɣ d iselmaden neɣ d 

ixeddamen, taseqqamut-a tebḍa ɣef ukuẓ n tesmilin (commissions) : 

-Taɣult n yidles, taɣult n wassaɣen n berra unsiben (aɣir, tamsulta atg), assaɣen n berra mačči 

unsiben (taɣamsa, tisdawiyin d luzinat). 

-09 yebrir, tirkeft mgal asateɣ tura yiwen umagrad (article), ad naf deg-s ala i tkerkas 

(lekdeb), texdem daɣen asarag n tɣamsa, ḥeḍren deg-s ineɣmasen n uɣmis (le monde) amaḍal. 

10 yebrir, deg tesdawit n Lezzayer bḍan yinelmaden, kra xedmen asended ma d aɛraben ugin, 

wid i ixedmen asunded nnejmaɛen msefhamen ɣef yisuturen-a : 

-Asenqed deg usateɣ 

-Tamsetla akked umussu n tizi wezzu-asuter 

-Asuter n tutlayin tiɣerfanin d yidles-nsent 

-Tilelli n tenfalit. 

11 yebrir tamsulta tezzi-d i tesdawit n Tizi Wezzu, bdan rregmat, tiyita d tuṭṭfa, bɣan ad 

gezmen assaɣen gar tesdawit d yiɣaramen. 

12 yebrir, adabu ur yeǧǧi ara Ferhat Imaziɣen Imula ad yeccnu di Sidi ic, d aya i d-yeglan s 

tmesbanit meqqren di Leqser, Amizur d Buɣni. 

13 yebrir, imejjayen d yixeddamen n sbiṭar n Tizi Wezzu ṭṭfen taɣtest (décision) ad bdun 

asunded amatu. 

14 yebrir, deg wass wis sa 7 n usunded n tesdawit, yusa-d uneɣlaf n uselmed unnig Brarhi, ad 

yehder i yinelmaden, yemmeslay-asen-d ɣef yiḥerkiyen i yesserɣen asenǧaq n Lezzayer deg 

Umizur, yenna-yasen daɣen belli deg lawan ideg tebda Lezzayer astag (négociation) ɣef 

ssuma n lgaz, ḍrant tedyanin-a n Tmurt n Leqbayel, bɣan uguren i tmurt, anect-a 

yettwahegga-d sɣur agellid n merruk hasan wis 2. 

15 yebrir, iberdan yettawin ɣer Tizi Wezzu gezmen. 

16 yebrir, imeɣnasen n tmaziɣt sawlen ɣer usunded amatu di Tmurt n Leqbayel, i wakken ad 

d-ffɣen mgal ayen yexdem lwali n Tizi Wezzu ass n 10 yebrir i d-yewwin lɣaci seg Delles, s 

wakka tiḥuna akk sekkrent, iɣerbazen daɣen belɛen.. 

-Aneɣlaf iceyyeɛ i yinelmaden d yiselmaden belli tuɣalin ɣer temsirin ad d-ili ass n 19 yebrir, 

yal yiwen ur nettuɣal ara ad t-sṭixxren. 

-17 yebrir, aselway Chadli Ben Djdid yeffka-d tiririt, yenna-d belli awanek (ddula) azzayri d 

aɛrab d ineslem, ulayɣer ad nemmslay ɣef tumast-nneɣ, yenna-d daɣen tigemmi (patrimoin) 

taɣerfant d ayla n ugdud azzayri mačči n yiwet n temnaḍt kan.    

  Tamsalt n tmaziɣt ɣer uselway d amihi (danger) i tdukli n tmurt, yerna-d deg wawal-is belli 

ad yessemres akk allalen ad t-yesseḥbes. 

18 yebrir, yettwaṭṭef ucennay Ferhat Mhenni deg unafag n Lezzayer. 

19 yebrir, ass wis 12 n tuṭṭfa n tesdawit n Tizi Wezzu, nnejmaɛen yinelmaden d yiselmaden d 

yixeddamen ssufɣen-d kraḍ n tesmilin : 

-Tasmilt n yinelmaden d yixeddamen. 

-Tasmilt n tlelliyin timagdayin. 

-Tasmilt n temhazt n umussu. 

Deg Lezzayer, inelmaden ṭṭfen Tamezdeyt Talemmast (faculté centrale), maca maca tezzi-

yasen-d temsulta ur ten-teǧǧi ara ad d-ffɣen, tameddit-nni ibaɛtiyen, i ikerhen tamaziɣt, 

wwḍen d yemrigen (leslaḥ), syi ɣer-s yekker umennuɣ gar sin n yidisan. 

-20 yebrir,  tebda temhelt (opération) umi qqaren « Mizrana », ɣef 4 :15 sɣur tamsulta, mgal 

tasdawit Hesnawa n Tizi Wezzu, sxedmen timguḥlin d lbumbat yesruyen, kecmen ula s 

aɣaram tasdawant, wwten inelmaden d tnelmadin d yiselmaden, d ayagi i d-yessegran i 

miditen (imeyyaten n yimeḥbas d 443 n yimejraḥ. 

Kecmen ula ɣer luzin sunilek (Sonelec) n Wad isi akked sbiṭar Nadir, anda i ṭṭfen kra n 

yimejjayen ma d wiyaḍ sɛeddan-ten di teɣdemt (craɛ). 

21 yebrir, ḍran imerẓiyen deg akk Tamurt n Leqbayel (Tizi Wezzu, Bgayet d Tubiret) gar 

Leqbayel d temsulta, iberdan yettawin akk ɣer Tmurt n Leqbayel gezmen, rnu ceyyɛen 

iserdasen-nniḍen ɣer Tizi Wezzu. 

Axxam n craɛ n Leqser, yeḥkem ɣef 21 n yilmeẓyen s lḥebs alamma d 5 iseggasen, s tmentelt 

belli sxerben ayla n uwanek (ddula) seg-sen : 

Boualem Saadi, Smail Kerbache, Abdelmadjid Ben Kaci, Abdelkamel Athmani, Mustafa 

Derradji, Yazid Meslem, Abdelhafidh Ben Mouhoub, Abdenour Oumbiche, Arab Haddad d 

Boubeker Djemai. 

28 yebrir, tella-d tejɛaɛt tamatut, ttekkin deg-s inelmaden, iselmaden d yixeddamen di 

Lezzayer ura tabrat i udabu anda i d-wwten deg usateɣ n tnegmi tadelsant tamaziɣt. 

-Ssutren ad ttwaqeblen akk idelsan akken yebɣu mgaraden. 

-Ssutren ṭmana i wid yettwaḥebsen 

-Beddu n uskasi ilelli ɣef iɣeblan (ignan) n yidles. 

17 magu, aneɣlaf n teɣdemt ibder-d umuɣ n yinekraf (imeḥbas) n tefsut imaziɣen, fkan-d 

tementelt (ssebba) d ccwalat i yeḍran di Tizi Wezzu, llan 24 seg-sen : 

Said saadi, Mouloud Lounaouci, Ahmed Agoun, Setiet Mohamed, Halet Rachid, Ali Cheikh 

Ourabah, Berdous Maamar, Ahmed Zaid Idir, Khellil Said, Ait Larbi Arezki, Saadi Mouloud, 

Bacha Mustafa, Boukhrif Salah,  Brahim Ali Rachedi, Ait Ouakli Rachid, Chemime Mokrane, 

Abbout Arezki, Abdellah Mohamed, Belghezli Achour, Djamel Zenati, Benaoun Kamel, 

Lamari Idris d Tiri Aziz. 

19 magu, asended amatu di Tizi Wezzu  

24 magu, inelmaden n Bab Zzuwwar bdan asended, d ayagi i d-yeskecmen iserdasen s 

wuzzlan, bɣan ad rrẓen asended, anect-a yessegra-d imennuɣen gar snat tamiwin, ttwajerḥen 

wazal n 30. 

26 magu, uɣalen yinelmaden ɣer tesdawit di Tizi Wezzu. 

31 magu, aneɣlaf Berarhi, yemmeslay-d di tesdawit n Tizi Wezzu yenna-d belli aɣbel n 

tgemmi n tmaziɣt ur yeffiɣ ara i ubrid, am uguren n yeḥricen-nniḍen, d yiɣeblan n yidles s 

umata ad tent-zrew tesdawit n Lezzayer. 

-24 yunyu, tuffɣa n yinekraf (24 yid-sen) 

24 ctenber, aɛerrb n tussniwin talsanin 

                           2. Amussu amaziɣ seg 1981 ar tura 

 

Tazwart 

Seg mi ḍrant tedyanin n tefsut 1980, yella-d ubeddel mačči deg umussu amaziɣ kan, maca di 

tmetti n tmurt n Lezzayer s umata, imi aṭas i yḍran n tdyanin, ladɣa deg wayen yerzan 

amennuɣ ɣef tumast n tamaziɣt. 

Gar19,20 yebrir 81,ḍrant tmesbaniyin di Tizi Wezzu, i lmend n usmekti n umulli 1ru n 

tedyenin n Tmurt n Leqbayel. Azday yesduklen inelmaden, isnawiyen, iselmaden d 

yixeddamen ssutren i wakken ad yili wass n 20 yebrir d ass mgal asateɣ. 

-Asuter i wakken ad tili taɛrabt tazzayrit d tmaziɣt d tutlayin tiɣelnawin. 

-Asteɛref ( akez ) s tlelliyin timagdayin. 

-Aslelli n yinekraf (imeḥbas). 

Heḍren wazal n 10000. Seg wass-nni yeqqel 20 yebrir d ass n usmekti n tedyanin yeḍran, 

acku yuɣal d azamul n yimenɣi amaziɣ d ukemmel n leqdic n umussu adelsan amaziɣ. 

-29 yebrir, Mouloud Mammeri, Kateb Yacine, Salem Chaker, Mohamed Issiakhem, Mohand 

ou Yidir Ait Amrane d wiyaḍ ssutren urag (ttriḥ) i usebded n tidukla tadelsant « Amuger », 

iswi-s d asnerni n yidles aɣerfan. 

Deg 19 magu, i lmend n umulli n wass n unelmad, tella-d yiwet n tikli di bgayet ttekkin deg-s 

isnawiyen, ixeddamen n luzinat, ttɛeyyiḍen s yisuturen-a : 

-Ala i tukksa n usenfar n tesdawit n Bgayet. 

-Aseɛref s tutlayin yiɣerfanin. 

-Tilelliyin timagdayin. 

Kecmen-d iɣallen n laman (tamsulta), kksen tuffɣa seg uxxam seg 18.30. ttwaṭṭfen azal n 31 

seg-sen Chérif Bellache, Boukhalfa Bellache, Zahir Chibane, Abdelaziz Merabet, Ali Gherbi 

d Moussa Chorfa, 16 ṭṭfen-ten de Uqbu. 

-Di furar 87, ldin Asuddu aɣelnaw Unnig n Yidles Aɣerfan di Tlemsan, iswi-s : 

-Ad yeḥrez tigemmi (patrimoin) tadelsant taɣerfant ( leɛwayed, ansayen, taẓuri taɣerfant, 

tamedayzt d ccna). 

-Di 05 tuber, ḍrant tmesbaniyin tiɣerfanin di temdint n Lezzayer, mgal adabu n Chadli 

kemmlent azal n wagur 

-Yettwet ucennay yettwassnen Matoub Lounes uldun (rsas) di theccaṭ (Micli). 

 Tidyanin n 05 tuber, glant-d s tlelli n usebded n yikabaren   tdukliwin d taɣamsa. 

-1988, seg mi d-iban Umussu Adelsan Amaziɣ (MCB), ad naf seg yisuturen-is : 



38 
 

-Atekki n tmaziɣt di tumast tazzayrit 

-Tulya n yisudduyen  i usnerni d tneflit n tmaziɣt 

-Asileɣ n wid ara yeqqlen d iselmaden n tmaziɣt 

-Asekcem n tmaziɣt di taywalt ( radyu, tiliẓri) 

-Asekcem n tmaziɣt di tsudduyin n uwanek (ddula) (tadbelt, tiɣiwanin. 

-Taneflit n tgemmi tadelsant tamaziɣt 

Di  yunyu 1998, ḍrant tmesbaniyin di tmurt n leqbayel mgal aɛerreb n tedbelt. 

Di 25 yunyu 98, yettwanɣa ucennay Matoub Lounes, d ayagi i d-yessegran aṭas n tmesbaiyin 

di Tmurt n Leqbayel. 

-Di 18 magu 2001, timenɣiwt n yilemẓi Germah Massinissa deg uxxam n yiǧadarmiyen n Bni 

Dwala, d anect-a i d-yeglan s tmesbaniyin d yisunduden (greves) di Tizi Wezzi syi ɣer-s 

Tamurt n Leqbayel merra, d tlalit  umussu n leɛrac. 

